The Messages: August 2012

    Albanian - Shqip


MESAZHET: Gusht 2012


    

(August 2012)

Virgjëra Mari: “Unë i kërkoj të gjithë fëmijve të Zotit, që edhe njëherë ta dedikojnë muajin e Gushtit për të shpëtuar shpirtrat.” 

E Mërkurë, 1 Gusht, 2012, ora 16:45
Bija ime do të ketë shumë ndryshime që do të dëshmohen në botë, ku shumë prej të cilave të janë treguar në të kaluarën. 

Do të ketë shumë shkatërrime, shumë trazira dhe ndëshkime, të gjitha këto do të ndodhin për shkak të mëkateve të njerëzimit.

Unë i kërkoj të gjithë fëmijve të Zotit, që edhe një herë ta dedikojnë muajin e Gushtit për të shpëtuar shpirtrat.

Këtë duhet të bëni. Shkoni në Meshë çdo ditë dhe merrni Eukaristinë e Shenjtë. 

Pastaj çdo ditë në orën 3 thoni Lutjen e Mëshirës Hyjnore. 

Ju që keni mundësi, duhet të argjëroni një ditë në javë. 

Fëmijët e mi do të tronditen kur të ndodhin këto ndryshime, por kurrë nuk duhet të kenë frikë nga Dora e Atit tim, nëse janë besnik ndaj mësimeve të Birit të Tij të Dashur, Jesu Krishtit.

Ju lutem mbajeni Vulën e Zotit të Gjallë pranë vetes në shtëpitë tuaja në muajt që do të vijnë se shumë do të ndodhin.

Trupi I Birit tim, Jesu Krisht, I pranishëm në Kishën e Tij në tokë do të dhunohet dhe do të vuaj tmerrësisht.

Shumë plane për të rrëzuar Kishën e Birit tim janë pothuajse gati dhe shumë shpejt ajo do të rrëzohet. 

Ngjarje të tjera të parashikuara do të shihen tani përmes shkatërrimeve ekologjike kur Dora e Atit tim do të bier si ndëshkim mbi ato kombe ku ligjet mëkatare e të cilave nuk mund të tolerohen më. 

Lutuni, lutuni, lutuni për shpirtrat në këtë kohë që mund të vuajnë gjatë këtyre ngjarjeve. 

Përdoreni këtë muaj për tu lutur për të gjithë shpirtrat që mund të vdesin në luftra, tërmete apo në Rrëfimin që do të vij Paralaljmërimi. 

Zemra ime është e lidhur me ju bijtë e mi dhe së bashku ne duhet të punojnë fort për të shpëtuar shpirtrat. 

Duke u lutur për shpëtimin e shpirtrave ju kryeni Vullnetin Hyjnore të Atit tim. 

Nëna juaj e dashur
Nëna e Shpëtimit

Mesazhi origjinal ne anglisht:
http://www.thewarningsecondcoming.com/i-ask-of-all-gods-children-to-once-again-dedicate-the-month-of-august-to-save-souls/
Hyji Atë: ‘Ashtu si u kryqëzua Biri Im, po ashtu do të kryqëzohet edhe Kisha e Tij në tokë” 

E Enjte, 2 Gusht 2012, ora 22.06
Bija Ime e dashur mundimet e Kishës së Birit Tim në tokë tashmë ka filluar.

Rrahjet me kamzhik, persekutimi gati ka filluar. 

Ashtu si u kryqëzua Biri Im, po ashtu do të kryqëzohet edhe Kisha e Tij në tokë.

Sprova tashmë po ndodh.

Biri Im u dërgua për të shpëtuar njerëzimin nga flakët e Ferrit.

Vdekja e Tij në Kryq, një vrasje mizore e tmerrshme, u lejua prej Meje me qëllim që t’ju ofronte fëmijëve të Mi një të ardhme.

Trupi I Birit Tim u bë Kisha e Tij në tokë. Priftërinjtë dhe shërbëtorët e Tij besnik zunë vëndin e apostujve të Tij. 

Tani, kur të vij përsëri për të shpëtuar njerëzimin dhe t'i kërkoj fëmijët e Mi të çmuar, që ata të mund të hyjnë në Parajsën Time, historia do të përsëritet.

Biri Im e predikoi të Vërtetën dhe ai mblodhi shumë njerëz që ndoqën mësimet e Tij dhe që nuk e vunë në dyshim Fjalën e Tij.

Pastaj Ai u tradhëtua nga ata që ishin afër Atij dhe që i ishin përkushtuar Atij brënda radhëve të Tij.

Kisha e Tij, Kisha Katolike, gjithashtu u tradhëtua nga brënda korridoreve të veta.

Tundimet nga Satani e shkaktuan këtë dhe ligësia e madhe ishte përgjegjëse për largimin nga Biri Im.

Në Kishën e Tij sot largimi filloi kohë më parë. Ashtu si me Birin Tim, shumë ndjekës besnik ndaj Fjalës Së Shenjtë të dhënë prej Meje, e tradhëtuan Atë. 

Pastaj filloi gjykimi ku Biri Im u akuzua për herezi. Po ashtu edhe Kisha e Birit Tim në tokë po pëson të njëjtin fat. 

Përmes të ligjve mes tyre, që kryenin fyerje të rënda kundër njerëzimit, shumë ndjekës besnik e braktisën Kishën.

Dhe si pasojë ata braktisën Birin Tim dhe i shpërfillën mësimet e Tij.

Sprova e Kishës së Birit Tim në tokë i ka bërë priftërinjtë e saj të heshtin kur vjen koha për të mbrojtur mësimet e Birit Tim.

Ata kanë frikë se mos fyejnë ata që e mohojnë Birin Tim për shkak të mëkateve të atyre që kane mes tyre.

Kisha e Birit Tim tani përballet me sprovën më të madhe nga të gjitha që nuk është parë që nga Kryqëzimi I Birit Tim të Dashur.

Kisha e Tij po tallet pa mëshirë, jo vetëm nga armiqtë e saj nga jashtë por edhe nga armiqtë e brëndshëm.

Kurora e Gjëmbave tani do të vendoset në Kokën e Kishës së Birit Tim dhe pak nga ndjekësit e Tij do të qëndrojnë më Atë.

Ashtu si apostujt e Birit Tim, me përjashtim të Gjonit, e braktisën Atë gjatë mundimeve dhe egzekutimit të Tij, po ashtu edhe ata në vëndet e larta brënda Vatikanit do ta braktisin Priftin e Tij të Shenjtë. 

Ai, si Kreu I Kishës Katolike do të detyrohet të eci në udhën e tmerrshme të turpit edhe pse nuk është faji i tij.

Edhe pse do ta godasin, do ta tallin dhe do ta bëjnë të duket si budalla, nuk është ai ndaj të cilit vjellin vrer. Ata e hedhin urrejtjen e tyre kundër të Vërtetës së Kishës, Kishës Kristjane e formuar prej Sakrificës së Birit Tim. 

Kristjanizmi do të goditet në çdo cep, në çdo komb, në çdo vënd adhurimi deri sa të dobësohet nga lodhja. 

Ndërsa do të çohet drejt udhës së Kalvarit, ashtu si u çua Biri Im, ajo do të lidhet dhe do të sigurohet me litarë që të jetë e pamundur t'i shpëtoj mundimit. 

Pastaj, ndërsa i ngjitet kodrës, do të goditet me gurë, do ta mbështyjnë dhe tallin gjatë gjithë rrugës deri në majë.

Pastaj do të gozhdohet në Kryq.

Pak simpati do të tregohet për të nga ata që e fajësojnë Kishën për mëkatet kundër të pafajshmëve, kur ta dënojnë Kreun e Kishës, Birin Tim. 

Ata do ta bëjnë Atë me faj për mëkatete e të tjerëve të shkaktuara nga tundimet e Satanit.

Kur ta kenë gozhduar Kishën e Birit Tim në Kryq, ata do të dërgojnë qindra roje, ashtu si 600 ushtarët që qëndruan në Kalvar për të bërë të sigurtë që asnjë pjesë e Mishit të mos i shpëtonte ndëshkimit.

As edhe një shërbëtor i Kishës së Tij, që deklaron besnikëri ndaj saj, nuk do të lejohet të shpëtoj.

Kur Kisha të jetë kryqëzuar, ata do të bëjnë të sigurtë që ajo të vuaj për bukë dhe ujë deri në frymën e fundit.

Të gjithë dishepujt e saj, ashtu si ishte me apostujt e Birit Tim, nuk do të duken gjëkundi. 

Ata do të shkojnë të fshihen nga frika se mos ndëshkohen. 

Kur të duket sikur është në frymën e fundit, të gjithë do të heshtin deri sa brohoritjet e atyre që e kryqëzuan Kishën do të shurdhojnë mbarë botën me doktrinën e tyre falso.

Zëri i kreut të ri të kishës, mashtruesit, Profeti I Rremë, do të tingëlloj fort.

Të gjithë do të bien në gjunjë duke më falenderuar Mua, Zotin Më të Lartin, me kënaqësi. Sepse do të duket se përfaqëson një fillim të ri.

Do të jetë në atë kohë kur Prania e Birit Tim nuk do t'i hijeshoj më altarët brënda kësaj kishe sepse kjo nuk mund të bëhet. 

Do të jetë atëherë kur Dora Ime, do të bier si ndëshkim.

Kjo do të jetë edhe koha kur të filloj Beteja e Armagedonit. 

Atëherë Unë do të vij, përmes Birit Tim, për të shpëtuar shpirtrat.

Mos e mohoni këtë profeci.

Mos u fshihni pas sigurive të rreme sepse kjo ditë duhet të vij.

Kryqëzimi i Kishës së Birit Tim duhet të ndodhi për shkak të Premtimit Final.

Por atëherë, Ringjallja e Lavdishme e Kishës, Jeruzalemi I Ri, do t'i fshij të gjitha lotët, të gjitha vuajtjet dhe pastaj do të filloj Epoka e Re.

Besoni tek Biri Im gjatë gjithë kohës.

Kurrë mos kini frikë sepse Unë jam Ati juaj dhe Unë do të vij për ta rilindur tokën dhe të mbledh të gjithë fëmijët e Mi në mbrekullinë finale që është treguar në Librin e Danielit.

Libri I të Vërtetës tani po ju zbulohet, fëmij, ashtu si ju është premtuar.

Mos e refuzoni ndërhyrjen Time Hyjnore sepse Unë flas të Vërtetën.

Hyji Më I Larti

Mesazhi origjinal ne anglisht 
http://www.thewarningsecondcoming.com/god-the-father-just-as-my-son-was-crucified-so-too-will-his-church-on-earth-be-crucified/
Jesusi: “Drejtuar disidentëve në Kishën Katolike – Shkatërrojini Ligjet e kishës Sime dhe ju do të ndëshkoheni” 

E Premte, 3 Gusht 2012, ora 16.45
Bija Ime e dashur, toka do të tundet kur zemërimi I Atit Tim do të bier mbi ato kombe që i kanë thyer Ligjet e Atit Tim. 

Aspak mëshirë nuk do të tregohet në një kohë që durimi I Tij po vihet në provë përtej mase. 

Mëkatet e tyre përfshijnë abortin, vrasjen, ligjet që përpiqen ta çvlerësojnë Kristjanizmin, martesa me të njëjtin seks dhe adhurimi i zotave të rremë.

Pastaj vijnë ata disidentë brënda Kishës Sime që kërcënojnë të më mohojnë Mua.

Kur ata përpiqen të distancojnë veten nga Kisha Ime dhe përpiqen të krijojnë ligje të reja duke mos ju bindur Vullnetit Tim Hyjnor, ata më mohojnë Mua. 

Unë i flak ata tutje tani për pabesinë e tyre. Përpjekjet e tyre për të futur ligje, të bazuara në mëkatin e krenarisë, epshi dhe ambicjen e botës, nuk do të tolerohen.  

A mendonin ata se do të lejoheshin të distanconin fëmijët e Zotit nga Kisha Ime në tokë dhe t'i shmangen Dorës së Atit Tim?

A mendonin ata se do të ishin mbi Ligjet e Zotit? 

Ata nuk e duan Zotin, ata duan vetveten.

Duke mos patur përulësi, refuzimi i tyre i hapur i Ligjeve të Kishës Katolike më shkakton Mua neveri. 

Kërkesat e tyre të turpshme kur pëpriqen ta detyrojnë Kishën Time të lejoj ligjet që më fyejnë Mua, do të thotë se ata po bien në errësirë. 

Betimet e tyre fetare nuk kanë kuptim. 

Besa e tyre për të nderuar dhe bindur Kishës Sime është thyer. 

Nëse nuk pendohen dhe të kthehen tek Trupi Im, Kisha Ime në tokë, ata nuk kanë asnjë të drejtë ta quajnë veten shërbëtorë në Kishën Time. 

Ju jeni paralajmëruar. Unë do t'ju flak në shkretëtirë.

Shkatërrojini Ligjet e kishës Sime dhe ju do të ndëshkoheni.

Jesusi juaj

Mesazhi origjinal ne anglisht
http://www.thewarningsecondcoming.com/to-dissidents-in-the-catholic-church-desecrate-the-laws-of-my-church-and-you-will-be-punished/
Jesusi: “Kur ata qëllimisht ju dhanë ryshfete gënjeshtarëve për të mohuar Ringjalljen Time, Farisenjtë ju mohuan brezave të Çifutëve të drejtën mbi të Vërtetën” 

E Shtunë, 4 Gusht 2012, ora 10:35

Bija Ime e dashur, njerëzimi duhet ta kuptoj dobësinë e natyrës njerëzore para se ta besojnë me të vërtetë veten në duart e Zotit. 

Për ata besimtarë mes jush, besimi dhe dashuria juaj për Mua, Shpëtimtarin tuaj, më sjell Mua gëzim të madh.

Por kur ju thoni se më doni Mua, kjo sjell me vete një përgjegjësi të madhe. 

Kurrë mos e harroni dobësinë në natyrën tuaj, edhe pse kjo nuk është për fajin tuaj pasi keni lindur me mëkatin origjinal, sepse mund t'ju bëj të mëkatoni atëherë kur ju nuk e prisni.

Kur ata shpirtra që thonë se më duan Mua arrijnë fazën që janë të konsumuar me dashurinë për Mua, ky është edhe momenti kur ata duhet të jenë të kujdesshëm. Disa herë kjo i bën ata të ndjehen të lartësuar në Sytë e Mi, gjë e vërtetë kjo sepse ashtu janë. 

Por pastaj vjen tundimi për t'i parë të tjerët në një dritë më pak të këndshme.

Ata mund të tundohen, jo për të patur konsideratë për ata shpirtra të shkretë që janë në errësirë dhe të paqartë, por për t'i përçmuar ata.

Disa herë besimi i tyre i fortë dhe njohuria e shkrimit të shenjtë ju jep atyre një ndjenjë të rreme sigurie. 

Ata besojnë se dinë gjithçka në lidhje me mësimet e Kishës, Kishës Sime, Trupi Im në tokë. 

Kjo ju ndodhi edhe Farizenjve. 
Ata mendonin se dinin gjithçka mbi Ligjet e Zotit. Dashurinë e Zotit. 

Ato që ata dështuan të kuptonin ishin profecitë, të parashikuara aq qartë, mbi ardhjen e Mesias. Kjo do të thotë se ata e refuzuan Krishtin, Birin e Zotit të Gjallë, kur Ai erdhi ashtu si ju kishte premtuar. 

Mizoria që ata treguan ndaj Meje, Jesus Krisht Biri I Njeriut, ishte në kundërshtim të plotë me dashurinë që ata pohonin se e kishin për Zotin. 

Nëse ata me të vërtetë e donin Zotin, ata kurrë nuk do të kishin trajtuar ndonjë fëmij të Zotit ashtu si bënë. 

Mëndjet e tyre ishin të mbyllura ndaj profecive të dhëna botës përmes profetëve, që shpallnin të Vërtetën.

E Vërteta është se të gjitha profecitë do të përmbushen ashtu si janë premtuar nga Zoti.

Ata e refuzuan Mesian, që ju premtonte t'ju jepte shpëtimin e ardhshëm për gjithë njerëzimin. 

Në të kundërt, me anë të gënjeshtrave, kur qëllimisht ju jepnin ryshfete gënjeshtarëve për të mohuar Ringjalljen Time, Farisenjtë ju mohuan brezave të Çifutëve të drejtën mbi të Vërtetën. 

Vdekja Ime në Kryq nuk ishte e mjaftueshme për ata. Ata donin të siguronin që as edhe një shenjtë të mos egzistonte për Mua, Shpëtimtarin e botës. 

Pastaj ata u kthyen dhe i drejtuan fëmijët e Zotit në një besim të rremë në të cilën e Vërteta u bë një gënjeshtër. 

Mbajeni mënd se profecitë nga Zoti gjithmonë janë përmbushur.

Ardhja Ime e Dytë tani do të përmbushet. Këtë herë liderat në Kishat Kristjane do të më mohojnë Mua ashtu si bënë Farisenjtë. 

Ata do të më torturojnë Mua, profetët e Mi, njerëzit e Mi dhe këdo që guxon të përhapi të Vërtetën e Ardhjes Sime. 

Mos më mohoni Mua këtë herë. 
Hapini zemrat tuaja. 

Më dëgjoni Mua me kujdes ndërsa ju pregatis për kapitullin final në shpëtimin e botës. 

Jesusi juaj.

Mesazhi origjinal ne anglisht:
http://www.thewarningsecondcoming.com/when-they-deliberately-bribed-liars-to-deny-my-resurrection-the-pharisees-denied-generations-of-jews-the-right-to-the-truth/
Jesusi: “Nëse besoni në egzistencën e Satanit, dijeni pra se gjithçka e padrejtë dhe e ligë në botë shkaktohet prej tij” 

E Dielë, 5 Gusht 2012, ora 17:40
Bija Ime e dashur, Unë I bëj thirrje gjithsecilit, i ri apo i vjetër, që është i pasigurtë për besimin e tij në Zotin.

Unë ju bëj thirrje atyre që janë mes jush, të cilët besojnë tek Unë, por që nuk flasin me Mua, apo të përfitojnë nga Sakramentet, apo që nuk shkojnë në kishë për të më nderuar Mua.

Unë ju dua juve. Unë kurrë nuk do t’ju braktis dhe shumë shpejt do t’ju jepet një Dhuratë e veçantë. 

Ju do ta përjetoni se si do t’ju duket kur të vini para Meje në Ditën e Gjykimit. Atëherë ju do t’i harroni dyshimet tuaja.

Shumë prej jush, pavarësisht nga mungesa e besimit, më nderoni Mua në kaq shumë mënyra saqë ju nuk e kuptoni. 

Ju, në jetën tuaj të përditshme, ndjeni dashuri, shqetësim dhe keqardhje për të tjerët.

Ju ndjeni një dëshirë të fortë për të luftuar padrejtësinë dhe shmangeni kur shikoni vepra të liga të kryera nga të tjerët mbi ata që janë më fatkeq.

Ju tregoni dashuri për të tjerët dhe kujdeseni për ata që kanë nevojë për ndihmën tuaj.

Ju urreni të shfrytëzoni rastin mbi të tjerët dhe jeni të ndjeshëm ndaj nevojave të atyre që vuajnë në këtë jetë. 

Ju ndjeni dashuri për familjen tuaj.

Ju qeshni dhe gëzoni kur jeni me miq dhe ndjeni një dashuri dhe miqësi të madhe për ata që janë pranë zemrës suaj.

Kur martoheni, ju ndjeni një dashuri te fortë për bashkshortin(bashkshorten) tuaj. Pastaj, kur ju keni fëmijë, dashuria që ndjeni e tejkalon gjithçka që mund ta keni imagjinuar ndonjëherë. 

Ju derdhni lotë keqardhje nëse apo kur ju lëndoni dikë. Ju i falni të tjerët kur ata ju fyejnë, ju ofendojnë apo ju shkaktojnë lëndim.

Nga mendoni se vjen kjo dashuri dhe këto emocione? A nuk e dini se ato mund të vijnë vetëm nga Zoti?

Dashuria është e vështirë për t'u shpjeguar. E vështirë për t'u analizuar dhe kurrë nuk mund të vërtetohet nga shkenca, sepse ajo është një Dhuratë nga Zoti.

Urrejtja, në të kundërt, vjen nga errësira. 

Satani, tek shumë njerëz, mund të mos duket i vërtëtë, por ai egziston. 

Shumë prej jush nuk besoni në djajtë apo në egzistencen e shpirtrave djallëzorë sepse ata janë të kujdesshëm për të mos e zbuluar veten.

Nëse ju besoni në egzistencën e Satani, dijeni pra se gjithçka e padrejtë dhe e ligë në botë shkaktohet prej tij. 

Ai është mbreti i gënjeshtrave dhe ka fuqinë t'ju verboj ndaj të vërtetës së egzistencës suaj.

Për shkak të verbërisë suaj, Mëshira Im tani do të mbuloj botën për t'ju vërtetuar se Unë egzistoj. 

Të jeni të pregatitur për këtë ditë sepse do të ndodhi së shpejti.

Kur shenjat në qiell do t'ju tregohen dhe ju ta dëshmoni përplasjen, zhurmën dhe lëkundjen e tokës dijeni se Unë kam ardhur për t’ju zgjuar.

Kur kjo të ndodhi, Unë ju lutem të ktheheni tek Unë sepse Unë dua t'ju mbush me Dashurinë Time për të sjellë dashuri dhe gëzim në zemrat tuaja.

Kur Mëshira Ime të bier mbi ju, do të ndjeni më në fund paqe. 

Unë ju dua dhe kurrë nuk do t'ju braktis.

Unë pres përgjigjen tuaj kur kjo ditë e madhe të vij. 

Jesusi juaj.

Mesazhi origjinal ne anglisht:
http://www.thewarningsecondcoming.com/if-you-believe-in-the-existence-of-satan-then-know-that-everything-that-is-unjust-and-evil-in-the-world-is-caused-by-him/
Jesusi: “Kur të tillë shpirtra e sulmojnë Fjalën Time të Shenjtë me kaq vrer, kjo është një shenjë e konfirmimit të Satanit se këto mesazhe janë të vërteta” 

E Hënë, 6 Gusht 2012, ora 18:06
Bija Ime e dashur, ka shumë nga ndjekësit e Mi të devotshëm qe po komplomentojnë një fushatë për të shkatërruar këtë mision. 

Ju që besoni se do të jenë jo-Kristjanët dhe ateistët ata që do të mohojnë Fjalën Time në këto mesazhe, dijeni pra këtë. 

Do të jenë ata që e shpallin hapur besimin e tyre tek Unë, Jesusi i tyre, të cilët do të më lëndojnë Mua më tepër.

Ata kanë rënë në dyshim prej mashtrimeve të mbretit të gënjeshtrave, i cili ka dërguar shumë ëngjëj të rënë tek këta shpirtra. Të pakënaqur me mohimin që i bëjnë Mesazheve të Mia Hyjnore, ata do të dalin për të mbledhur sa më shumë përkrahje që të munden mes priftërinjve të Mi për t'u përpjekur dhe sabotuar këtë mision. 

Shpirtra të tillë kurrë nuk ndalojnë dhe të pyesin veten, përse e bëjnë këtë. Apo përse ndjejnë një urrejtje të tillë ndaj teje, bija Ime. Apo përse Fjala Ime e Shenjtë I shqetëson ata kaq shumë. 

Kur të tillë shpirta e sulmojnë Fjalën Time të Shenjtë me kaq vrer, kjo është një shenjë e konfirmimit të Satanit se këto mesazhe janë të vërteta.

Sepse kur tregohet një kundërshtim kaq i fortë dhe kur njerëzit e shenjtë provokohen për të sulmuar mesazhet Hyjnore si këto, atëherë ju duhet të jeni të sigurtë se ato mesazhe vijnë nga Zoti. 

Kur ata e mohojnë Fjalën Time, kjo më copëton Mua sa Unë derdh lot trishtimi kur ata nuk më njohin Mua. Por kjo është në rregull. Me kalimin e kohës ata do ta njohin të Vërtetën. 

Por kur ata ngrihen me qëllimin për të larguar shpirtrat nga Mëshira Ime, kjo më fyen Mua rëndë. 

Nëse janë përgjegjës për shpirtrat që e mohojnë shpëtimin, ata do të ndëshkohen. 

Ndëshkimi i tyre do të jetë i mjerueshëm kur të përpiqen t'i mbrojnë veprimet e tyre, për vetëm një shpirt të humbur. Veprat e tyre do të tregojnë se një shpirt, në vënd që të ishte kthyr, do të vuaj persekutimin final në flakët e Ferrit. 

Kur ata përpiqen të sabotojnë Fjalën e Zotit, veprat e tyre të mira të mëparshme do të bëhen të pavlefshme. Sepse çfarë të mire kanë ata kur i kundëvihen këtyre veprave të vlefshme me veprat e urrejtjes për Zotin?

Unë ju them atyre. Dita kur ju të vini para Meje për t'u përgjigjur për vepra të tilla të liga, do të jetë shumë e vështirë për ju. 

Jo vetëm që ju duhet të përgjigjeni për veten tuaj, por do t'ju duhet të përgjigjeni për gënjeshtrat që i shpërndatë të tjerëve për Mua, Fjalën Time të Shenjtë. 

A është frika e Fjalës Sime të Shentjë që ju çon në këto ligësi? Frika vjen nga Satani. Krenaria gjithashtu vjen nga Satani. A nuk e dini se për arsye se ju besoni se jeni të pregatitur mirë mbi Shkrimin Tim të Shentjë që ju bën të besoni se ju dini më shumë se sa dini në të vërtetë? 

Ju gjeni gabime në Fjalën Time të Shenjtë, ashtu si bënin Farisenjtë. Duke e bërë këtë, ju thoni se ju dini më shumë mbi të Vërtetën sesa Zoti. 

Dijeni se sa më shumë gënjeshtra ju përhapni rreth Fjalës Sime të Shenjtë, ju mëkatoni kundër Fjalës së Zotit. 

Ky mëkat, kundër profetit të Zotit është një nga më të papëlqyerit prej Atit Tim. 

Të gjithë ata që kanë mëkatuar kundër profetëve të Zotit, janë ndëshkuar. 

Sepse kur ata përpiqen të ndalojnë Fjalën e Zotit, që i jepet botës për të shpëtuar shpirtrat, ata pengojnë shpëtimin e shpirtrave. 

Për këtë ata do të goditen, sepse asgjë nuk e ndalon Fjalën e Zotit t'i shpërndahet fëmijve të Tij të çmuar. 

Jesusi juaj. 

Mesazhi origjinal ne anglisht:
http://www.thewarningsecondcoming.com/when-such-souls-attack-my-holy-word-with-such-venom-this-is-a-sign-of-satans-confirmation-that-these-messages-are-authentic-2/
Jesusi: “Ky është misioni Im i fundit në tokë ku Mesazhet E Shenjta nga Trinia e Bekuar po i jepen botës" 

E Martë, 7 Gusht 2012, ora 15:50

Bija Ime e dashur, Dashuria Ime për ju është aq e fortë, po dhe aq intime, edhe pse nuk të duket si e tillë në këtë kohë. 

Ti ke nevojë të kalosh më tepër kohë në Shoqërinë Time sepse vetëm duke e bërë këtë, do të gjesh paqe në këtë mision.

Hiret e Mia po e mbushin tani shpirtin tënd që ti të mund t'i komunikosh botës mesazhet e Mia në kohën më të shpejtë të mundshme. 

Sa I lodhur jam Unë dhe I vetmuar në Zemrën Time tani, bija Ime.

Unë shqetësohem për ata shpirtra të pafajshëm që janë të paditur mbi egzistencën Time. Të mirë në zemër dhe Kristjanë në mënyrën se si i trajtojnë të tjerët, por prapë ata nuk besojnë në egzistencën Time. 

Unë shikoj çdo ditë se si ata e bëjnë jetën e tyre të përditshme me aspak besim në egzistencën e Zotit apo të ardhmen e tyre në Parajsën e Re. 

Të lutem më ndihmo Mua t’ju them atyre se Unë i dua ata. 

Përhape Fjalën Time dhe Unë do të ndez sensin e të kuptuarit në shpirtrat e tyre. 

Nuk ka rëndësi nëse ata të refuzojnë ty, bija Ime apo ndjekësit e Mi të dashur; ajo që duhet është t'i bëni ata t'i lexojnë mesazhet e Mia. 

Unë do të dërgoj Shpirtin e Shenjtë me qëllim që një shkëndijë, edhe pse e vogël, do të ndezi një flakë të Dashurisë Sime në shpirtrat e tyre. 

Ky është misioni Im i fundit në tokë ku Mesazhet e Shenjta nga Trinia e Bekuar po i jepen botës. 

Shpirti I Shenjtë është i pranishëm në këto Fjalë me origjinë Hyjnore. Ato janë ushqimi për të ushqyer shpirtrat tuaj për t'ju ndihmuar të pregatiteni për betejë. 

Dëgjojeni Fjalën e Shenjtë të Zotit. Merreni atë, ndaheni me të tjerët dhe bashkohuni të gjithë fëmijët e Zotit gati për betejë. 

Sillini të gjithë vëllezrit dhe motrat tuaja, sidomos ata që mundohen të besojnë në Zot, drejt Mëshirës Sime të Madhe. 

Zemra ime gulçon nga dashuria për ata. Ata, secili prej tyre, janë fëmijët e Zotit.

Unë kam nevojë për shpirtrat e tyre që unë të kujdesem për të ardhmen e tyre për të patur jetën e përjetshme dhe lumturinë. 

Unë nuk e duroj dot kur mendoj se çfarë do t'ju ndodhi atyre nëse Unë nuk mund t'i shpëtoj ata. 

Bija Ime, ndërsa Mëshira Ime Hyjnore do të shpëtoj shumë njerëz, Unë kam nevoj për ty dhe ndjekësit e Mi, shërbëtorët e Mi të shenjtë dhe njerëzit e zakonshëm të shpërndajne rrjetën dhe të gjejnë të gjithë ata njerëz të mjerë, të pakënaqur dhe të paqartë që kanë nevojë për Dashurinë e Zotit.

Shpërndaje rrjetën e Dashurisë Sime, si një peshkatar, gjër e gjatë dhe larg në vënde ku Zoti është plotësisht i refuzuar, i përbuzur dhe sidomos i urryer. 
Pastaj shko dhe gjej fëmijët e vegjël të çmuar të Zotit që nuk dinë asgjë për Kristianizmin, por që jetojnë në vënde të ashtu-quajtura Kristjane.  

Shko aq larg sa Rusia, Kina dhe vënde ku Zoti nuk nderohet dhe shko e gjej shpirtat. 

Ushqeji ata me mesazhet e Mia. Nuk ka rëndësi se si i komunikon, por bëje në një mënyrë që nuk duket sikur po predikon. 

Tërhiqi ata me ato që ju intereson atyre. Përdor çdo lloj të komunikimeve moderne për të bërë këtë. Unë I dua ata shpejt. Unë po mbështetem në përhapjen e Fjalës Sime nga të gjithë ndjekësit e Mi. 

Unë do t'ju drejtoj. 

Ju do ta dini në zemrat tuaja se çfarë të bëni. Më kërkoni Mua t'ju ndihmoj me këtë Fushatë Lutje të veçantë për t'ju bërë të fortë. 

Fushatë Lutje (72) Lutja e Dishepujve
Jesus I dashur, unë jam gati të përhap Fjalën Tënde të Shenjtë.
Më jep kurajon, forcën dhe dijen për të përhapur të Vërtetën,
Që sa më shumë shpirtra të sillen tek Ty. 
Më merr në Zemrën Tënde të Shenjtë dhe më mbulo me Gjakun Tënd të Çmuar,
që të mbushem me hiret për të përhapur kthimin për shpëtimin e të gjithë fëmijve
Të Zotit në çdo pjesë të botës pavarësisht nga besimi i tyre. 
Unë gjithmonë besoj tek Ty.
Dishepulli Yt I dashur. Amen. 

Jesusi juaj. 

Mesazhi origjinal ne anglisht:
http://www.thewarningsecondcoming.com/this-is-my-last-mission-on-earth-where-holy-messages-from-the-blessed-trinity-are-being-given-to-the-world/
Jesusi: “Duke e deklaruar Zërin e Shpirtit të Shenjtë të jetë djallëzor, ju jeni fajtor i një blasfemie me përmasa të mëdha” 

E Mërkurë, 8 Gusht 2012, ora 23:20

Bija Ime e dashur, kur njerëzit pyesin se çfarë dua të them me Fjalën e Zotit, më lejo Mua ta shpjegoj.

Fjala e Zotit, ashtu si përmbahet në Biblën e Shenjtë, në të dy Testamentet i Vjetri dhe i Riu, Fjala e Zotit, E Vërteta, po i jepet botës përmes këtyre mesazheve me anë të Dhuratës së Shpirtit të Shenjtë.  

Këto mesazhe po paraqiten nga Trinia e Shenjtë dhe janë të vetmet e këtij lloji që i janë dhënë ndonjëherë njerëzimit nga një profet. 

Arsyeja është se ky është misioni i fundit, forma finale e komunikimit dhe ndërhyrjes Hyjnore që po i tregohen botës për shkak të Ardhjes Sime të Dytë. 

Kurrë mos ndërhyni në Fuqinë e Shpirtit të Shenjtë sepse ky është një mëkat shumë serioz. 

Në këto mesazhe Zëri I Shpirtit të Shenjtë po dërgohet për të shpëtuar njerëzimin nga dënimi i përjetshëm.

Ju mund të më mohoni Mua, Jesusin tuaj, apo mesazhet Hyjnore që po ju jepen prej Nënës Sime të Dashur dhe ju do të faleni. 

Sepse të gjithë ju e keni të drejtën t’i shqyrtoni Mesazhe të tilla Hyjnore për shkak të dhuratës suaj të vullnetit të lirë. 

Megjithatë, kur ju refuzoni Shpirtin e Shenjtë dhe blasfemoni publikisht kundër tij, ky është një mëkat i përjetshëm dhe vetëm një mbrekulli, e dërguar nga Hyji Atë, mund ta shpëtoj shpirtin tuaj.

Ju duhet të heshtni nëse keni dyshime rreth ndonjë mesazhi Hyjnor që po i jepet botës dhe lutuni për lajmëtarin. Lutuni dhe ndiqni besimin tuaj dhe vazhdoni në udhën duke e nderuar Zotin. Është shumë e rëndësishme që ju ta bëni këtë. 

Duke e deklaruar Zërin e Shpirtit të Shenjtë të jetë djallëzor, ju jeni fajtor i një blasfemie me përmasa kaq të mëdha saqë do të konsiderohet një mëkat i pafalshëm.

Ju duhet t'i kërkoni Zotit t’ju fali tani, sepse nëse vazhdoni t'i shtoni fushatat e qëllimshme për të bllokuar Zërin e Shpirtit të Shentjë, Zërin e Trinisë së Shenjtë dhe ta dekalroni atë si një shpirt djallëzor, ju nuk do të apo nuk mund të faleni sepse ky është një mëkat i rëndë. 

Shumë Kristjanë mirëdashës po e copëtojnë këtë punë. Mesashet, thonë ata, nuk përkojnë me Shkrimin e Shenjtë. 

Kur e thonë këtë, ata nuk e njohin të Vërtetën që përmbahet në Biblën e Shenjtë. 

Ata, i sulmojnë këtë mesazhe duke u bazuar në ato që thonë të tjerët, të cilët pohojnë se e njohin të Vërtetën, ose i deklarojnë ato të jenë të pavërteta duke u bazuar në interpretimin e tyre të gabuar të së Vërtetës. 

Akoma më keq, ata e shtrëmbërojnë të vërtetën dhe i krahasojnë këto mesazhe me interpretimet e reja dhe qesharake të Biblës së Shenjtë.

Më dëgjoni Mua tani, Jesusin tuaj, kur Unë ju them këtë.

Priftërinjtë e lartë në kohën Time në tokë u përpoqën ta shtrëmbëronin Të Vërtetën e Ligjeve të Zotit me qëllim që të justifikonin refuzimin që më bënë Mua. 

Ata përdorën gënjeshtra për t'i ndaluar njerëzit të dëgjonin Zërin Tim. 
Ata më shpallën Mua një gënjeshtar, një profet të rremë dhe më akuzuan Mua për Herezi. 

Unë blasfemova kundër Ligjeve të Kishës, thoshin ata, dhe e theva Sabatin (Ditën e Shtunë) duke kryer Darkën e Pashkës në një ditë të ndryshme nga ajo që ata e mbanin si korrekte. 

Ata jo vetëm që më keqkuptuan Mua, por edhe menjëherë më refuzuan Mua sepse ata nuk ishin të pregatitur të mirëprisnin Mesian e Vërtetë në atë kohë. 

Ata nuk ishin gati. 
Ata kurrë nuk menduan se do të ishin dëshmitarë në ardhjen e Mesias së Vërtetë në jetën e tyre. 

Kaq të përqëndruar ishin ata në ceremonitë e tyre, rregulloret e hierarkisë së tyre – të cilat në atë kohë i ngrinte lart udhëheqësit dhe i vendoste në pedestal si mbretat e vërtetë të kishave të tyre – saqë ata nuk kishin aspak vënd në zemrat e tyre për Mua, Shpëtimtarin e Njerëzimit.

E njëjta gjë do të ndodhi përsëri kur Unë e pregatis botën për Ardhjen Time të Dytë. 

Farisenjtë nuk mund ta kuptonin rëndësinë e përulësisë. 

Ata nuk mund ta pranonin se si Zoti punonte në atë që Ai nuk e lartëson të fortin apo kreun fetar më me eksperiencë në Kishën e Tij për të zbuluar planet e Tij apo të paralajmëroj fëmijët e Tij. 

Zoti zgjedh të paditurin, të përulurin dhe bujarin në zemër për të shpërndarë paralajmërimet e Tij tek njerëzimi.

Ai e ngriti të dobtin dhe lartëson atë, përmes vuajtjeve, për t'u pastruar në zemër me qëllim që Ai të mund të drejtoj se si Ai komunikon me ata. Në këtë mënyrë, krenarie njerëzore, nga ana e profetit, nuk ka mundësi të ndërhyj me të Vërtetën. 

Ata e refuzuan Gjon Pagëzorin dhe e vranë atë. Ata i vranë profetët e vjetër. Ata i torturuan shpirtrat e zgjedhur, me të cilët Zoti komunikonte. 

Në botën tuaj të sotme, a mendoni se do të jetë ndryshe?

Ju, ndjekësit e Mi të devotshëm dhe ata që thonë se janë ekspertë në kishat e Mia Kristjane apo të tjera që besojnë në Atin Tim të Përjetshëm, a do ta pranoni Fjalën e Zotit sot?

Jo. Ju do të bëni të njëjtën gjë ndaj profetëve, profetëve të vërtetë, atë që ju është bërë atyre që nga fillimi. Ju do t'i përbuzni ata në Emër të Atit Tim.

Por kujtojeni këtë. Kur e Vërteta përfundimisht t'ju jetë zbuluar, nuk do të ketë më kthim mbrapa nëse gjendeni fajtor me mëkatin e përjetshëm. 

Kjo do të jetë nëse blasfemoni kundër Shpirtit të Shenjtë. 

Nëse blasfemoni kundër Meje, Jesu Krishtit, ju do të faleni.
Nëse e mohoni dhuratën e profecisë, ju do të faleni gjithashtu. 

Por nëse i bllokoni planet finale të shpëtimit duke i përqeshur haptasi dhe të mblidhni besimtarët e Kishave të Mia për të shpallur vazhdimisht Zërin e Shpirtit të Shenjtë të jetë i rremë dhe djallëzor, ju do të vuani ndëshkimin e përjetshëm. 

Jesusi juaj.

Mesazhi origjinal ne anglisht:
http://www.thewarningsecondcoming.com/by-declaring-the-voice-of-the-holy-spirit-to-be-evil-you-are-guilty-of-a-blasphemy-of-such-magnitude-proportions/
Jesusi: “A nuk e dini se jeni asgjë pa Mua? Një enë e zbrasur, që asgjë nuk mund ta kënaqi” 

E Premte, 10 Gusht 2012, ora 12:45

Bija Ime e dashur, dije se kur ti e lë për më vonë lutjen ndaj Meje, Jesusit Tënd Hyjnor, ti bëhesh e dobët dhe e largët nga Unë. 

Ti kurrë nuk duhet ta shtysh për më vonë apo të vonosh orën që të duhet të ma përkushtosh Mua çdo ditë.

Kur ti e bën këtë, i ligu të shpërqëndron dhe ta mbush mëndjen me çështjet e botës që janë pa kuptim. 

Pastaj ti do të ndjesh një boshllëk dhe një përpjekje do të shfaqet qartë brënda shpirtit tënd.

A nuk e di se ti je asgjë pa Mua? Një enë e zbrazët që asgjë nuk mund ta kënaqi sado të fuqishme duken të jenë joshjet e mbrekullive të botës. 

Kur Unë e lartësoj një shpirt, ai ndërthuret brënda Zemrës Sime të Shenjtë.

Por për të qëndruar i fortë brënda Meje, shpirti duhet të komunikoj me Mua dhe të deklaroj dashurinë e tij vazhdimisht dhe të ofroj falenderime. Përndryshe, do të shkëputet ashtu si një foshnje ndahet nga nëna në lindje kur i pritet shiriti. 

Mos i hiqni sytë nga Unë as edhe një minutë sepse i ligu pret. 

Dhe në momentin e papritur ai lëviz për të goditur dhe për të mbërthyer.

Ai përdor ndjenjat për të tunduar dhe shpirtrat e tjerë për t'i torturuar viktimat e tij. Ai në veçanti vë në shënjestër Ushtarët e Mi dhe ata vuajnë më shumë.

Bija Ime ndërsa ishe e zënë me punën Time, ti i hoqe sytë nga Unë dhe kjo të shkaktoi vuajtje. Ti u bëre e humbur dhe e hutuar. 

Shqetësimi yt shtohej pasi çdo ndërhyrje, i shkaktuar nga i ligu, do të thotë se ti e ke vonuar orën e caktuar me Mua, Jesusin tënd. 

Kur kjo të ndodhi, ju duhet të shkoni për Rrëfim, merrni Trupin Tim dhe të kaloni kohën në lutje. 

Ju kurrë nuk duhet të harroni të thoni Rosaren e Shenjtë të Nënë Sime të Dashur sepse ajo ju afron një varg mbrojtjesh kundër Satanit.

Shkoni tani. Ejani tek Unë sot në lutje. Dhe gjatë ditës fol me Mua si një shok dhe më trego të gjitha shqetësimet e tua. Pastaj dorëzoji ato tek Unë dhe lëri të gjitha shqetësimet e tua tek Unë. 

Jesusi juaj

Mesazhi origjinal ne anglisht:
http://www.thewarningsecondcoming.com/dont-you-know-that-you-are-nothing-without-me-an-empty-vessel-which-nothing-can-satisfy/
Jesusi: “Shirat, përmbytjet dhe shkatërrimi i të mbjellave që do të vijnë, do të jenë si rezultat i ndëshkimit nga Qielli” 

E Shtunë, 11 Gusht 2012, ora 20:10

Bija Ime e dashur, shirat që do të bien në mbarë botën përfaqësojnë rrëkenë e lotëve që bien nga Sytë e Mi, ndërsa shikoj fëmijët e Zotit të largohen kaq larg nga udha e shpëtimit të përjetshëm.

Shirat, përmbytjet dhe shkatërrimi i të mbjellave që do të vijnë, do të jenë si rezultat i ndëshkimit nga Qielli.

Luginat e lotëve do të shpërthejnë ngado dhe faji do t'i vihet ndryshimeve klimaterike dhe ngrohjes globale. Por nuk është kështu.

Sa shumë njerëz në botë nuk besojnë në Zot. Ata nuk më nderojnë Mua, Birin e Tij të Dashur. Në të kundërt ata janë të konsumuar me pasionin e zaptuar për zotat e rremë. 

Çfarë dua të them me këtë?

Këta njerëz krijuan heronj dhe idhuj në botën e TV, modës, muzikës dhe sportit.

Pastaj ata i ngrenë ata në idhuj njerëzor dhe ju bëjnë nderime. 

Pastaj i adhurojnë ata në mënyrë të tillë që dëmtojnë jo vetëm veten e tyre, por edhe personin që ata lartësojnë. 

Ata besojnë se këta idhuj janë të shenjtë dhe bëjnë gjithçka munden për të kopjuar jetën e tyre, veshjet, personalitetet dhe madje dhe paraqitjen e tyre të jashtme. 

Kjo çon në paganizëm.

E gjithë kjo është parashikuar bija Ime. 
Bota do të adhuroj zotat e rremë.

Këta njerëz janë plot me dashuri për trupat e tyre, veten e tyre dhe fare pak bamirësi apo dashuri tregohet për fqinjin e tyre në zemrat e tyre të ngurta. 

Zemrat e tyre janë kthyer në gur.

Ata nuk e duan Zotin. Në të kundërt ata kanë rënë nën magjinë e Satanin, i cili i ka vendosur besimet dhe mendimet në mëndjet e tyre.

Nuk ka aspak respekt për trupin e njeriut.

Trupi është krijuar nga Zoti dhe si i tillë është një tempull i zbukuruar në të cilën prania e Zotit do të banoj. 

Kur Satani e tundon njeriun, ai përqëndrohet tek trupi dhe kënaqësitë që ai kërkon përmes ndjenjave.

Kjo është edhe arsyeja që njerëzimi tani e do trupin e vet deri aty, sa e vë atë në pedestial. 

Kurrë i kënaqur me mënyrën në të cilën Zoti e ka krijuar trupin, ai vazhdimisht kërkon ta përmirësoj, ndryshoj dhe të rregulloj trupin njerëzor për t'ju përshtatur interpretimit të tij mbi përsosmërisë. 

Mënyra se si gratë e ndryshojnë trupin e tyre dhe e paraqesin atë në botë në mënyra të pamoralshme, më krijon Mua neveri. 

Ato gra që nuk kanë aspak turp të eksposojnë trupat e tyre, kryejnë mëkat dhe prapë ato nuk mund ta kuptojnë këtë. Ato mendojnë se është e pranueshme të abuzosh trupin me të cilin ke lindur dhe ta përfaqësosh veten në një mënyrë që mund të shkaktoj mëkat. 

Dashuria e tyre për vetveten është një nga mëkatet më të mëdha të krenarisë. Ato i bindin vajzat e vogla se është e pranueshme ta tregosh veten në publik në këtë mënyrë.

Sa shumë mëkate të trupit tregohen në botë dhe mendohen se janë të pranueshme. 

Por ato janë të gjitha të dënueshme pas vdekjes. Jo vetëm që mëkati është kryer, por edhe është paraqitur se është një gjë e mirë.

Tradhëtia bashkëshortore është e pranueshme sot dhe e admiruar.
Vrasja nuk të trondit më dhe nuk ka më respekt për jetën e njeriut.
Imoraliteti seksual është jashtë kontrollit dhe i justifikueshëm.

Ditëve të sjelljeve të tilla me mëkate po ju afrohet fundi. 

Nëse njerëzimi nuk e pranon se mëkati do të jetë gjithmonë mëkat, ata e humbasin të drejtën të hyjnë në Portat e Parajsës. 

Për çdo mëkat që ju jeni fajtor, apo pjesët e trupit që janë përdorur për të kryer mëkatin, do të digjen dhe pastrohen në Purgator. 

Nëse jeni në mëkat mortor, ju do të ndjeni dhimbjen e zjarrit që përshkon atë pjesë të trupit të përdorur për të kryer mëkatin përjetësisht. Kjo torturë nuk do të ketë fund.

Përse, përse nuk i dëgjojnë zemrat e tyre? Sa shumë njerëz e dinë se çfarë bëjnë është e gabuar, por vazhdojnë të mëkatojnë prapëseprapë, sepse kjo është e pranueshme në sytë e botës.

Industritë e argëtimit dhe të medias kanë krijuar një pranim të rremë të një sjellje të tillë, saqë shumë shpirtra të pafajshëm janë korruptuar nga gënjeshtrat. 

Vetëm e vërteta mund t'i shpëtoj ata tani. Atyre po ju jepet Libri I Të Vërtetës, por a do të dëgjojnë ata? Satani dhe ëngjëtj e tij të rënë do të bëjnë gjithçka që ata të mos dëgjojnë. 

Do të jetë vetëm kur ndëshkimi të bier si breshër nga qielli, që ata do të hedhin tutje veset e tyre të neveritshme dhe të pavlefshme. Sepse do të jenë shumë të zënë me përpjekjet për të mbijetuar dhe të vënë bukë në gojën e tyre. 

Fatkeqësisht, do të jetë vetëm përmes ndëshkimeve të tilla që njerëzimi mund të pastrohet në këtë tokë. 

Duke ju dhënë dhuratën e pastrimit, sa janë gjallë, po ju jepet një mundësi për të shmangur liqenet e zjarrit. 

Shpëtimtari juaj I dashur
Jesu Krishti

Mesazhi origjinal ne anglisht:
http://www.thewarningsecondcoming.com/the-rains-the-floods-and-the-destruction-of-crops-to-come-will-be-the-result-of-a-chastisement-from-heaven/
Jesusi: “Antikrishti do të deklaroj se ai jam Unë, Jesu Krishti” 

E Dielë, 12 Gusht 2012, ora 18:00

Bija Ime e dashur, dije se ashtu si ju udhëzoj Unë të pregatisni njerëzimin për shpëtimin që është me të drejtë i tyre, po ashtu edhe i ligu i pregatit shpirtrat. 

Ai pregatit profetët e rremë për të mashtruar fëmijët e Zotit që ata ta pranojnë antikrishtin si Jesusin e tyre.

Kjo ligësi është e vështirë që ti ta kuptosh, por me Dhuratën që Unë të kam dhënë të lexosh shpirtrat, ti do ta kuptosh menjëherë se kush janë këta profetë të rremë. 

Ata gjithmonë do të vënë ty në shënjestër, bija Ime, në mënyrat më mashtruese, sepse ti do të jesh kundërshtarja numër një. Por, gënjeshtrat e tyre, të përpunuara të duken si Fjalët e Shenjta të Zotit, fshehin gënjeshtrën më të madhe nga të gjitha. 

Ata do të deklarojnë se profeti i rremë do të jetë Papa i vërtetë. 
Ata do të deklarojnë, në fillim jo me zë të fortë, se antikrishti do të jetë Krishti Mbret.

Kur ata t'i joshin shpirtrat e shkretë se mesazhet e tyre vijnë nga Zoti, këta shpirtra nuk do të jenë më të zgjuar. 

Unë duhet t'i paralajmëroj të gjithë fëmijët e Zotit. Unë kurrë nuk do të vij si trup herën e dytë. 

Unë nuk do të shfaqem në botë si udhëheqës. Këtë herë, as nuk do të bëj mbrekullira për t'ju vërtetuar se kush jam Unë, përveç se mbrekullisë së Paralajmërimit dhe mbrekullisë në qiell, që do të shikohet pak më vonë pasi të ndodhi Paralajmërimi.

Antikrishti do të deklaroj se ai jam Unë, Jesu Krishti. Kjo paturpësi është parathënë. 

Nuk do të jetë punë e lehtë, bijtë e Mi, se kujt duhet t'i besoni, sepse shumë do të vijnë në Emrin Tim. Por dijeni këtë. 

I ligu, përmes profetëve të tij të rremë, kurrë nuk do t'ju thotë t'i luteni Shpirtit të Shenjtë apo të merrni Sakramentin e Eukaristisë së Shenjtë. 

Ai kurrë nuk do të pranoj se Unë, Jesusi, Biri I Njeriut erdhi si Mesia në trup për të shlyer njeriun nga mëkati.

Ai kurrë nuk do t'ju kerkoj apo t'ju inkurajoj të thoni Rozaren e Shenjtë apo të tregoni besnikëri ndaj Nënës Sime të dashur.

Të jeni vigjëlent. Qëndroni zgjuar dhe vetëm ndiqni udhëzimet e Mia.

I ligu po përpiqet të formoj një ushtri mes ndjëkësve të Mi. Edhe pse ushtria tjetër e tij është e vendosur mirë në tokë, ai tani vë në shënjestër ata që besojnë tek Unë, Jesusi juaj, sepse ai kërkon të fsheh veprat e tij të liga mbrapa njerëzve të shenjtë. 

Ai do të përdori dashurinë e tyre për Mua si një mburojë për të fshehur gënjeshtrat që ai ka si qëllim t'ja imponoj botës. 

Besoni në Fjalët e Mia dhe mos devijoni nga e Vërteta ashtu si po ju jepet, përmes këtyre Mesazheve të Mia të Shenjta për botën në këtë kohë. 

Jesusi juaj

Mesazhi origjinal ne anglisht:
http://www.thewarningsecondcoming.com/the-antichrist-will-claim-he-is-me-jesus-christ/
Virgjëra Mari: “Bija ime, shumë shpejt shumë nga profetët e botës, visionarët dhe lajmëtarët nuk do të marrin më mesazhe” 

E Hënë, 13 Gusht 2012, ora 19:45

Bija ime, shumë shpejt shumë nga profetët e botës, visionarët dhe lajmëtarët nuk do të marrin më mesazhe, me qëllim që t'i hapin udhë këtyre mesazheve të rëndësishme. 

Shumë nga puna ime, përmes vizionarëve, do të ndaloj së shpejti për t'i lënë vënd Zërit të Shpirit të Shenjtë që po të jepet ty, profete e ditëve të fundit.

Shumë profetë të rremë, që kanë dalë, akoma do të përtasin në kup të qiellit dhe ata do të jenë të vetmit zëra të tjerë që do të konkurojnë për vëmëndje me këto mesazhet e vërteta finale nga Qielli.

Mos ki frikë, bija ime, sepse ti dhe ky mision jeni të mbrojtur. 

Nuk je vetëm ti ajo që punon për këtë mision. I gjithë Qielli dhe të gjithë ëngjëjt dhe shenjtët po punojnë me ty. Prandaj ti kurrë nuk duhet të ndjehesh e vetmuar madje edhe kur vuan.

Ti po bllokohesh çdo ditë nga armiqtë e Zotit.
Planet janë gati për të bllokuar botimin e Librit të Vërtetës, por ky persekutim pothuajse është drejt fundit.

Qëndro pranë meje, Nënës tënde, gjatë gjithë kohës që unë të vendos Mantelin tim të Shenjtë rreth teje për të të mbrojtur nga i ligu.

Ti sa vjen e bëhesh më e fortë dhe më trime dhe prapë ti ndjehesh e lodhur. 

Kjo do të kaloj dhe bota do ta mirëpresi Librin e të Vërtetës që ju është premtuar për një kohë të gjatë.

Shko tani dhe falenderoje Zotin për këtë mision të madh. 
I gjithë Qielli të bekon ty.

Ne të mbajmë dorën çdo ditë dhe të gjithë shenjtorët të mbrojnë. 

Beteja fillon në momentin që libri i parë të shitet. Ai do të përhapet në gjithë botën prandaj ti duhet të pregatitesh ashtu si duhet.

Kërko ndihmë dhe do ta marrësh.
Shko në paqe dhe në dashuri.

Nëna jote e dashur
Nëna e Shpëtimit

Mesazhi origjinal ne anglisht:
http://www.thewarningsecondcoming.com/virgin-mary-my-child-soon-many-of-the-world-prophets-visionaries-and-seers-will-no-longer-receive-messages/
Jesusi: “Ky është Libri Im. Fjala Ime. Premtimi Im” 

E Mërkurë, 15 Gusht 2012, ora 01:00
Bija Ime e dashur, Unë flas me ty për këtë, ditën më të rëndësishme, ditën që Unë zgjedh për t'i dhënë botës Librin Tim. 

Kjo është dita e Ngritjes në Qiell e Nënës Sime të Dashur, Mbretëresha e Qiellit, Mbretëresha e Tokës, Nëna e Shpëtimit. 

Nuk është rastësi që Libri I Të Vërtetës të bëhet i vlefshëm në këtë datë, sepse Nëna Ime është Nëna e Shpëtimit. Libri është për të ndihmuar në shpëtimin e shpirtrave të gjithë njerëzimit. 

Nëna Ime luan një rol të rëndësishëm në shpëtimin e shpirtrave.

Ajo është Bashk-Shpëtimtare, Ndërmjetëse e Hireve dhe Përkrahëse. Kjo do të thotë se Nëna Ime e Bekuar është e zgjedhur nga Zoti për të më ndihmuar Mua në planin final të shpëtimit.

Roli i saj në këtë periudhë kohe të rëndësishme nuk është kuptuar.

Ajo lindi Shpëtimtarin e Njerëzimit dhe solli në botë Dhuratën e Shpëtimit duke pranuar të bëhej Nëna Ime.

Ajo është Nëna e gjithë fëmijve të Zotit tani dhe i është dhënë fuqia ta shtypi Satanin, ndërsa Unë pregatitem për shpëtimin e racës njerëzore nga plani i tij keqdashës për të mashtruar fëmijët e Zotit.

Libri I Të Vërtetës nuk është thjesht një libër. Është Fjala Ime e Shenjtë, pjesa e parë e shumë zbulimeve, për të konvertuar botën. 

Edhe pse dukej i vështirë për tu krijuar, me sa shumë pengesa të vëna para teje, bija Ime, kjo punë, të siguroj, që është e mbrojtur nga Qielli.

Ky është Libri Im. Fjala Ime. Premtimi Im. 

Kur thashë se Unë do të vija përsëri, e kisha me plot kuptim se do të vija përsëri. 

Kur erdha në botë herën e parë, Hyji Ati Im I Përjetshëm i pregatiti fëmijët e Tij, më përpara, me anë të profetëve. 

Shumë dëgjuan. Shumë nuk dëgjuan.

Prapë se prapë, bota arriti ta kuptoj të Vërtetën më pas. Ata e dinin dhe e kuptuan kuptimin e Vuajtjeve të Mia në Kryq dhe lirinë që i dha botës për Dhuratën e shpëtimit të përjetshëm.

E njëjta gjë po ndodh tani. Bota po pregatitet për Ardhjen Time të Dytë. Tani.

Fjala e Shenjtë e Zotit po i jepet njerëzimit, përmes këtyre Mesazheve, si një Dhuratë e madhe. 

Shumë do të dëgjojnë. Shumë nuk do të dëgjojnë. 

Një gjë është e qartë. Fare pak do të mbeten ata që nuk do të dinë për të. 

Ata, ose do ta pranojnë Fjalën Time ashtu si po ju jepet tani, ose nuk do ta pranojnë. 

Unë e kam përmbushur premtimin e Atit Tim.

Ati Im I premtoi botës se do t'ju jepej Libri I të Vërtetës në këtë kohë.

Shumë do ta përtypin të Vërtetën dhe do ta pranojnë atë. Të tjerëve do t'ju duket e Vërteta me shije të hidhur dhe do të mendojnë se është gjënjeshtër. 

Le ta dinë ata se Besëlidhja do të përmbushet ashtu si edhe këto profeci.

Asnjë njeri, pavarësisht se sa argumenton kundër Fjalës Sime të Shenjtë, nuk do të ndaloj Të Vërtetën t'i zbulohet botës. 

Profecitë e përmbajtura në Librin e Zbulesës po ju shpalosen para syve. 

Askush nuk e di kuptimin e plotë të Librit të Zbulesës sepse përmbajtja e saj nuk ju tregua botës qartë pasi ato ishin vetëm udhëzime. 

Tani që Unë, Qengji I Zotit, vij ashtu si kam premtuar për të hapur Vulat, fare pak njerëz do ta pranojnë këtë. 

Përse?

Nëse ju besoni tek Unë, në këto Mesazhe, përse e mohoni të Vërtetën që po ju jepet?

Mospranimi i të Vërtetës që po ju jepet rreth Profetit të Rremë, antikrishtit dhe profecive të tjera do të thotë se ju nuk do të më lejoni Mua t'ju udhëzoj për shpëtimin e shpirtrave. 

Vetëm duke e ndjekur të Vërtetën, ju mund të shpëtoheni.

Kujtoni se vetëm e Vërteta do t'ju çliroj nga gënjeshtrat, që infektojnë njerëzimin përmes Satanit.

Ju vazhdimisht duhet t'i bëni thirrje Nënës Sime për t'ju ndihmuar t'ju sjell ju tek Unë, që te jeni të mbrojtur nga gënjeshtrat, të cilat Satani do t'i përdori për tu bllokuar ju nga e Vërteta Fjalëve Të Mia të Shenjta finale, që i jepen botës para Ardhjes Sime të Dytë.

Shkoni në paqe dhe në dashuri. Unë ju mbledh të gjithëve nën mbrojtjen e Gjakut Tim të Çmuar në këtë kohë.

Unë gëzohem me përgjigjen tuaj, dishepujt e Mi të dashur dhe Unë mbështeten në besimin tuaj për të më ndihmuar Mua në këtë mision të veçantë. 

Jesusi juaj

Mesazhi origjinal ne anglisht:
http://www.thewarningsecondcoming.com/this-is-my-book-my-word-my-promise/ 

Jesusi: “Paganizmi është jashtë kontrollit dhe një magjepsje për magjinë po inkurajohet” 

E enjte, 16 Gusht 2012, ora 03:15

Bija Ime e dashur, Unë i dua të gjithë fëmijët e Zotit por në këtë kohë, niveli i errësirës që ka përfshirë botën do të thotë se Unë lotoj I shqetësuar për arsye të gjëndjes në të cilën gjenden shpirtrat e tyre. 

Fare pak e kuptojnë të Vërtetën e të ardhmes së tyre që i pret ata në Epokën e Re të Paqes, në botën që do të vij. Botën pa fund. 

Vetëm sikur ta shikonin atë, ta preknin, ta shijonin dhe të dëshmonin dashurinë dhe paqen që shtrihet përpara, ata do të më luteshin Mua çdo sekondë të ditës duke më kërkuar Mua të drejtën të hyjnë në këtë Botë të Re, Epokë të Re, Fillim të Ri. 

Është gjëndja e përkryer e bashkimit për familjet e tyre dhe të gjithë vëllezrit dhe motrat e tyre. Nuk është një premtim bosh. Është Parajsa e krijuar për të gjithë fëmijët e Zotit. 

Ëngjëjt e rënë, që kanë përfshirë botën, po kërkojnë shpirtra ngado për t'i joshur. 

Ata përdorin dhunën, urrejtjen dhe tundime të tjera për të inkurajuar përhapjen e mëkatit që është i dukshëm ngado. 

Pornografia tani po përhapet në mënyrat më të dukshme për të joshur dhe inkurajuar mëkatin.

Ligjet po aprovohen për të siguruar që mëkati është i pranueshëm kudo. 

Madje dhe Kisha Ime po mbështet ligjet që e fyejnë Zotin. 

Kjo do të vazhdoj kështu deri sa njerëzimi të sillet si kafshë pa e patur sensin e mirësisë. 

Paganizmi është jashtë kontrolli dhe një magjepsje për magjinë po inkurajohet me qëllim që përmes botës së argëtimit ajo do të tërheqi të rinjtë. 

Zgjohuni tani para se të jetë tepër vonë për të shpëtuar shpirtrat tuaj. 

Prindërit duhet të ngrihen të gjithë së bashku sipas dëshirës së Zemrës Sime për t'i mbrojtur të rinjtë, shpirtrat e të cilëve janë shënjestra numër një e të ligut. 

Ai e di se sa të çmuar janë të rinjtë për Mua dhe ai papushim do t'i kërkoj ata. 

Unë ju kërkoj të thoni këtë Fushatë Lutje (73) për shpirtrat e të Rinjve, Fëmijve të Vegjël. 
O Jesus më ndihmo të shpëtoj shpirtrat e të rinjve në mbarë botën. 
Me ndihmën e hirit Tënd ndihmoi ata të shohin të Vërtetën e egzistencës Tënde.
Silli ata pranë zemrës Tënde të Shenjtë dhe hapi sytë e tyre drejt Dashurisë dhe Mëshirës Tënde.
Shpëtoi ata nga flakët e Ferrit dhe me ndihmën e lutjeve të mia ki Mëshirë për shpirtat e tyre. 
Amen.
Jesusi juaj

Mesazhi origjinal ne anglisht:
http://www.thewarningsecondcoming.com/paganism-is-rampant-and-a-fascination-with-the-occult-is-being-encouraged/
Këtu është Litania (Lutja) 1 e ‘Jesusit për Njerëzimin’: Mbrojtje kundër Profetit të Rremë 

E Dielë, 19 Gusht 2012, ora 10:56

I dashur Jesus na shpëto nga mashtrimi i Profetit te Rremë. 
Jesus ki Mëshirë për ne.
Jesus na shpëto nga persekutimi.
Jesus na mbro nga antikrishti. 
Zot ki Mëshirë.
Krisht ki Mëshirë.
I dashur Jesus, na mbulo me Gjakun Tënd të Shtrenjtë.
I dashur Jesus, na i hap sytë ndaj gënjeshtrave të Profetit të Rremë.
I dashur Jesus bashkoje Kishën Tënde.
Jesus mbroji Sakramentet tona. 
Jesus mos e lejo Profetin e Rremë të përçaj Kishën Tënde. 
Jesus i dashur na ndihmo të refuzojmë gënjeshtrat që na paraqiten si të vërteta.
Jesus na jep forcë. 
Jesus na jep shpresë. 
Jesus vërshoji shpirtrat tonë me Shpirtin e Shenjtë.
Jesus na mbro nga Bisha. 
Jesus na jep dhuratën e dijes që të mund të ndjekim 
Udhën e Kishës Tënde të Vërtetë gjatë gjithë kohës përherë e përgjithmonë. Amen
Mesazhi origjinal ne anglisht:
http://www.thewarningsecondcoming.com/here-is-the-first-jesus-to-mankind-litany-prayer-1-protection-against-the-false-prophet/
Jesusi: “Kjo periudhë është si qetësia para stuhisë. Përdoreni atë për të pregatitur sa më shumë njerëz të jetë e mundur” 

E Dielë, 19 Gusht 2012, ora 22:56

Bija Ime e dashur, kur ti vuan për shkakun Tim, dhe kur ndjehesh e izoluar dhe përtej Meje, dije se kjo ndodh kur ti i afrohesh Zemrës Sime të Shenjtë sa më pranë. 

Edhe pse ky, Libri Im i të Vërtetës, është një Dhuratë për botën nga Unë dhe është i mbrojtur nga Qielli, nuk do të thotë se ky udhëtim do të jetë pa dhimbje për ty. 

Ti do të përjetosh një kritikë dhe një lloj të ri sulmi tani që Fjala Ime e Shenjtë po printohet për t’ju dhënë botës. 

Ti kurrë nuk duhet t’ju përgjigjesh atyre që të kërkojnë t'ju shpjegosh përse ky libër ishte i nevojshëm. Qëndro në heshtje dhe vazhdo me Punën Time. 

Mos lejo asnjë të ndaloj apo të vonoj shpërndarjen e Librit Tim, sepse çdo ditë numërohet pasi koha është e kufizuar për shpirtrat që t'ju jepet kohë të shpengohen në Sytë e Mi. 

Më lejo të siguroj se ti, bija Ime dhe të gjithë ndjekësit e Mi, keni nisur një udhëtim, një pelegrinazh, si asnjë tjetër. 

Kjo është e ngjajshme me qetësinë para stuhisë. 

Përdoreni atë për të pregatitur sa më shumë njerëz të jetë e mundur. Shpërndajini mesazhet e Mia, Fushatën Time të Lutjeve dhe lutuni për vëllezrit dhe motrat tuaja që pas Paraljamërimit ata të pranojnë Mëshirën Time. 

Mblidheni së bashku Kishën Time dhe lutuni për forcë pasi Profeti I Rremë po pregatitet dhe është tashmë në Vatikan. Por ai e fsheh pamjen e tij me shumë kujdes. Papa Im i dashur është i izoluar dhe koha është e shkurtër.

Unë dua që të gjithë ju të filloni një Litani të re të Lutjeve për mbrojtjen kundër Profetit të Rremë dhe ta recitoni atë një herë në ditë që tani e tutje. 

Fushata e Lutjeve duhet të seleksionohet në grupe të ndryshme dhe ta recitoni si të mundeni. 

Këtu është Litania (Lutja) 1 e ‘Jesusit për Njerëzimin’: Mbrojtje kundër Profetit të Rremë. 

I dashur Jesus na shpëto nga mashtrimi i Profetit te Rremë. 
Jesus ki Mëshirë për ne.
Jesus na shpëto nga persekutimi.
Jesus na mbro nga antikrishti. 
Zot ki Mëshirë.
Krisht ki Mëshirë.
I dashur Jesus, na mbulo me Gjakun Tënd të Shtrenjtë.
I dashur Jesus, na i hap sytë ndaj gënjeshtrave të Profetit të Rremë.
I dashur Jesus bashkoje Kishën Tënde.
Jesus mbroji Sakramentet tona. 
Jesus mos e lejo Profetin e Rremë të përçaj Kishën Tënde. 
Jesus i dashur na ndihmo të refuzojmë gënjeshtrat që na paraqiten si të vërteta.
Jesus na jep forcë. 
Jesus na jep shpresë. 
Jesus vërshoji shpirtrat tonë me Shpirtin e Shenjtë.
Jesus na mbro nga Bisha. 
Jesus na jep dhuratën e dijes që të mund të ndjekim 
Udhën e Kishës Tënde të Vërtetë gjatë gjithë kohës përherë e përgjithmonë. Amen

Bija Ime, të lutem mos u ndje e rënduar me këtë Mision, sepse Unë do të dërgoj ndihmë së shpejti. Ti duhet të pranosh gjithçka që Unë të kërkoj dhe të mbetesh e fortë me bindjen se çdo gjë do të jetë mirë. 

Konvertimi tashmë po ndodh përmes këtyre mesazheve dhe ka arritur tashmë në qindra e mijra shpirtra. Prandaj mos u ndje pa shpresë dhe e shqetësuar. Unë jam i kënaqur me besnikërinë dhe dedikimin e atyre që më duan Mua pa kushte. 

Unë po të dërgoj ata që janë të Mitë me zemrat e pastra për të ofruar ty mbrojtje.

Ata do të ngrenë dhe do të të ndihmojnë të drejtosh ndjekësit e Mi në gjithë udhëtimin drejt Portave të Parajsës së Re. 

Unë ju dua ju ndjekësit e Mi të dashur. Qëndroni me Mua në këtë udhë me gjëmba. Pranojeni talljen që do të ndeshni kur të vazhdoni të përhapni Fjalën Time të Shenjtë. 

Dijeni se Unë jam gjithmonë me secilin prej jush. Unë i njoh të Mitë dhe ata më njohin Mua. Asgjë nuk mund të na ndajë.

Jesusi juaj

Mesazhi origjinal ne anglisht:
http://www.thewarningsecondcoming.com/this-time-is-likened-to-the-calm-before-the-storm-use-it-to-prepare-as-many-people-as-possible/
Jesusi: “Unë jam si një stuhi që po pregatitet. Zëri Im është si bubullima e largët” 

E Hënë, 20 Gusht 2012, ora 03:30

Bija Im e dashur, ti kurrë nuk duhet të harrosh, përmes agonisë që ti duron në Emrin Tim, që Forca e Zotit nuk mund të kapërcehet.

Unë jam si një stuhi që po pregatitet. Zëri Im është si bubullima e largët.

Ndërsa Fjala Ime e Shenjtë tani do të mbuloj botën, si një mbulesë, një zë gjumues do të dëgjohet nga larg. 

Ndërsa Fjalët e Mia shpërndahen person për person, stuhia do të filloj të bëhet më e fortë dhe gjëmimi i bubullimës do të shtohet. 

Së shpejti bubullima do të ushëtij dhe fare pak do të jenë ata që nuk do ta dëgjojnë Zërin e Zotit. 

Ndërsa stuhia sa vjen e forcohet, shumë shpirtra që përpiqen të jenë të pregatitur, nuk do të jenë në gjëndje të ndalojnë stuhinë e Zërit Tim apo forcën e Mëshirës Sime t’i preki shpirtrat e tyre. 

Koha ka filluar për ndërhyrjen nga Qielli të bier mbi një botë pagane e mbushur me errësirë. 

Drita Ime do t'i ngre madje dhe zemrat më të ngurta kur e Vërteta të filloj të kuptohet.

Të gjithë ju fëmijët e Zotit që e lexoni këtë mesazh, ju lutem të kujtoni tani Premtimin Tim për ju. 

Unë po ju paraqitem në këto mesazhe përmes Fjalës Sime të Shenjtë. 

Shpirti Im do të pushtoj shpirtrat tuaj gjatë Paralajmërimit.
Pastaj Unë, Jesusi juaj, do të zbres nga retë në Ardhjen e Dytë. 
Pastaj Unë do të ngre Jeruzalemin e Ri që paqja më në fund të arrihet në Epokën e Re, Botën e Re pa fund. 

Fuqia Ime është e gjithpushtetshme.

Satani mund të ketë disa fuqi por ato janë asgjë. Fuqia e tij mund të jetë e frikshme por ai struket i tmerruar para Meje. 

Ju nuk duhet t'i jepni atij më shumë fuqi duke u dorëzuar në tundimet e tij.

As edhe nuk duhet ta lejoni frikën e tij të bllokoj dashurinë tuaj për Mua.

Kur ju i trëmbeni Satanit, ju e ushqeni fuqinë e tij dhe ai mund të kontrolloj ndjenjat tuaja.

Vetëm lutja, dhe shumë prej saj, mund ta dobësoj fuqinë e tij dhe mbërthimin që ai ka mbi ju. 

Tani që Fjala Imë është në botim, Satani do të ngre ushtrinë e tij për t'u pregatitur për një betejë të tmerrshme.

Të gjithë ju, ndjekësit e Mi, duhet ta dorëzoni vullnetin dhe besimin tuaj plotësisht tek Unë kur t'ju udhëheq përmes kësaj beteje të përgjakshme. 

Mos u gënjeni, Satani dhe djajtë e tij janë të tërbuar për shkak të këtij plani, Plani final I Shpëtimit.

Ai do të shkaktoj rrëmujë me këtë punë. 

Ai do të krijoj debate, do të hedhi fjalë fyese mbi këtë punë dhe do të bëj ç’të mundet për të ndaluar Librin Tim të së Vërtetës, Mesazhet e Mia të Shenjta të shpërndahen.

Ju gjithashtu mund të prisni edhe mosaprovime nga elementë brënda Kishës Sime në tokë dhe një debat të ndezur mes Kristjanëve mbi origjinalitetin e Fjalës Sime të Shenjtë.

Kur stuhia përpara fillon të avancoj, ndërsa Fjala Ime po shumfishohet në çdo gjuhë, tingulli I Zërit Tim do të jetë shurdhues. 

Fuqia e Zotit kurrë nuk duhet të nënvlerësohet sepse Unë jam Mbreti I Njerëzimit. 

Tani Unë vij në emër të Atit Tim të Përjetshëm për të mbledhur të gjithë fëmijët e Tij në betejën e fundit, kur Unë të hedh Satanin në liqenin e zjarrit.

Do të jetë një betejë e tmerrshme dhe shumë shpirtra do të më refuzojnë Mua. 

Pavarësisht se sa shumë përpiqem Unë dhe pavarësisht nga Fuqia Ime, do të jetë përmes vullnetit të tyre të lirë që ata do të zgjedhin të ligun. 

Besoni tek Unë dhe më lejoni Mua tani t'ju pastroj shpirtrat që të jeni të vlefshëm për Parajsën Time të Re në tokë. 

Bashkoni krahët, ndjekësit e Mi, së bashku për të mbrojtur Fjalën Time të Shenjtë që edhe ata që nuk më njohin Mua të mund të vijnë tek Unë. 

Unë ju dua.
Unë ju bekoj të gjithëve ju.

Shpëtimtari juaj I dashur
Jesu Krishti

Mesazhi origjinal ne anglisht:
http://www.thewarningsecondcoming.com/i-am-like-a-storm-which-is-brewing-my-voice-is-like-thunder-in-the-distance/
Jesusi: “Libri i Jetës i profetizuar më parë përmban emrat e të gjithë atyre që do të shpëtojnë” 

E Hënë, 20 Gusht 2012, ora 15:45
Bija Ime e dashur, Libri i Jetës i profetizuar më parë përmban emrat e të gjithë atyre që do të shpëtojnë. 

Megjithatë, për shkak të Mëshirës Sime të Madhe, më shumë shpirtra do të shpëtojnë me ndihmën e Paralajmërimit. 

Madje më shumë shpirtra mund të shpëtojnë gjithashtu me ndihmën e vuajtjeve tuaja dhe të gjithë shpirtrave të zgjedhur në botë sot. 

Lutjet e ndjekësve të Mi, përfshi këtu recitimin e Fushatës së Lutjeve të Mia për të shpëtuar shpirtrat, do të jetë një mjet i fuqishëm për shpëtimin e madje shpirtrave më të ngurtë. 

Shpirtat që do ta refuzojnë Mëshirën Time tani mund të shpëtojnë përmes ndërhyrjes bujare të atyre mes jush që ofrojnë sakrifica, përfshi lutje, argjërime dhe ta pranojne vuajtjen në Emrin Tim të Shenjtë. 

Ky është premtimi Im, e tillë është Mëshira Ime e Madhe. 

Unë sjell shumë dhurata në këtë kohë prej dashurisë që keni për Mua. 
Pranojini ato me dashuri dhe falenderime. 

Unë ju bekoj. Premtimi Im për tu dhuruar më shumë Dhurata, për arsye të përgjigjes suaj ndaj këtij misioni, dishepujt e Mi të dashur, do të përmbushet për shkak të besnikërisë tuaj ndaj Meje. 

Jesusi juaj I Dashur

Mesazhi origjinal ne anglisht:
http://www.thewarningsecondcoming.com/the-book-of-life-foretold-contains-the-names-of-all-those-who-will-be-saved/
Hyji Atë: “Vetëm kur Unë të jem i kënaqur, Unë do të dhuroj mbrekullitë më spektakulare për botën t’i dëshmoj” 

E Martë, 21 Gusht 2012, ora 18:00
Bija Ime e dashur, mos lejo asnjë njeri të nënvlerësoj  Forcën e Zemërimit Tim kur njerëzimi po zhytet akoma në thellësitë e mëkatit.

Unë ju dërgova profetët. Pastaj Unë dërgova Birin Tim të Dashur, të cilin e sakrifikova për t’ju shpëtuar ju dhe më pas Unë dërgova më shumë lajmëtarë, por gjithçka vlejti fare pak.  

Madje pak shpirtra i panë mesazhe të tilla nga profetët apo i pranuan shenjat e dhëna botës nga Nëna e Bekuar e Birit Tim të Dashur.

Prej dashurisë Time të madhe për ju, si një Atë, Unë po ju jap përsëri të gjithë fëmijve të Mi Dhuratën e Shpëtimit. Ju nuk duhet t'i shpërfillni profetët e Mi, sepse kjo mund t'ju humbasi vëndin tuaj në trashëgiminë që Unë e kam planifikuar për ju.  

Fëmijë shumë prej jush që besojnë tek Unë, Atin tuaj të Përjetshëm, nuk arrijnë të kuptojnë sekretin e shpëtimit.

Kjo udhë e përsosmërisë shpirtërore gjendet në aftësinë tuaj për ta pranuar pastrimin e duhur, për t'ju bërë të sigurtë se jeni të aftë të qëndroni para Meje. 

Shumë shpirtra duhet të zhvishen nga të gjitha tërheqjet e botës, joshtjet dhe korrupsionin e shpirtit. 

Sepse ju që jeni me mjaft fat për ta duruar një pastrim të tillë, do ta kuptoni se nëse nuk bëheni si një foshnje, të vegjël në Sytë e Mi, nuk do të jeni në gjëndje t'i dorëzoheni Vullnetit Tim të Shenjtë.

Luftojeni këtë pastrim të tillë dhe do ta keni të vështirë të shpengoheni në Sytë e Mi.

Kur ju jeni të lirë nga të gjitha ato që ju ofron bota dhe përqëndroheni te Biri Im, ju do ta kuptoni se dashuria e vetme e vërtetë dhe gëzimi që egziston vijnë nga Zoti. Asgjë tjetër nuk mund t'ju kënaqi ju më, pasi ta keni përjetuar këtë. 

Ju mund të rrëshkisni herë pas here por kjo pritet. Sepse ju nuk mund të jeni të çliruar nga mëkati, deri kur Bota e Re të filloj dhe ju e bashkoni vullnetin tuaj me Timin. 

Plani Im I Shpëtimit, që mund të arrihet në tokë vetëm me besnikërinë tuaj ndaj Birit Tim të Shtrenjtë, tashmë ka filluar. Nuk do të duhet shumë kohë për konvertimin global. Kjo do të arrihet përmes profetes Sime të ditëve të fundit dhe si rezultat i Paralajmërimit të Madh. 

Ndjeheni Shpirtin Tim të Shenjtë, fëmij, të pushtoj shpirtrat tuaj ndërsa përhapet shumë shpejt nëpër tokë. 

Unë i nxjerr fëmijët e Mi nga errësira e tyre shpirtërore në çdo cep të botës. 

Unë kam nevojë për sakrificën dhe lutjet tuaja për të ndihmuar në shpëtimin e shpirtrave.

Vetëm kur Unë të jem I kënaqur, Unë do të dhuroj mbrekullitë më spektakulare për botën t'i dëshmoj. 

Kur këto mbrekulli t’u paraqiten, ato do të shumfishojnë konvertimin që më duhet Mua për t'i çuar fëmijët e Mi  drejt shpëtimit dhe në Parajsën e Re. 

Vetëm atëherë ne mund të bëhemi përsëri një fëmilje e vërtetë. 

Unë ju dua fëmijë. 

Unë jam i kënaqur me ju, me zemër bujare dhe pastërtinë e shpirtit që e njihni këtë Thirrje Hyjnore nga Qielli. 

Unë ju bekoj të gjithëve. 

Hyji Më I Larti

Mesazhi origjinal ne anglisht:
http://www.thewarningsecondcoming.com/god-the-father-only-when-i-am-satisfied-will-i-bequeath-the-most-spectacular-miracles-for-the-world-to-witness/
Virgjëra Mari: “Kur unë prisja me apostujt në Dhomën e Darkës së Fundit për ardhjen e Shpirtit të Shenjtë, u deshën 10 ditë pregatitje” 

E Mërkurë, 22 Gusht 2012, ora 09:18
Bija ime, vetmia në të cilën bijtë e mi e gjejnë veten në botë sot, është për arsye se ata nuk e dinë se si mund t'ju jepet Dhurata e Shpirtit të Shentjë. 

Ashtu si të kam mësuar ty, duhet kohë e gjatë për të marrë Dhuratën. 

Ajo konsiston me një udhëtim shumë të vështirë, para se secili nga fëmijët e Zotit mund të bëhet i denjë për të marrë këtë Dhuratë të veçantë. 

Kur unë prisja me apostujt në Dhomën e Darkës së Fundit për ardhjen e Shpirtit të Shenjtë, u deshën 10 ditë pregatitje.

Edhe pse atyre shërbëtorëve të shenjtë dhe besnik të Birit tim të dashur ju ishte premtuar Dhurata, ata nuk ishin plotësisht të pregatitur shpirtërisht për të marrë Dhuratën. 

Unë, Nëna e tyre e dashur, duhej t’i ndihmoja për të pregatitur shpirtrat e tyre. 

Kjo do të thoshte tu mësoja atyre rëndësinë e dorëzimit të plotë të vullnetit të tyre të lirë. Për tu bërë të denjë, ata duhej ta kuptonin thellësinë e përulësisë, tek e cila ata duhej të binin, para se të ishin gati. 

Disa prej tyre kujtonin se kishin mësuar gjithçka nga Biri Im. 

Megjithatë, kjo ishte një shenjë e krenarisë dhe kur krenaria gjendet tek ju, ju nuk mund të merrni Dhuratën e Shenjtë të Shpirti të Shenjtë. 

Për të marrë Dhuratën e Shpirtit të Shenjtë ju duhet të bëheni të vegjël para Birit tim, si një fëmij i vogël. 

Nuk mund të ketë vënd as për krenari dhe as për arrogancë. Prapë, njerëzit sot që pohojnë se flasim me autoritet rreth mënyrës se si flet Biri im, bien në një kurth. 

Ata, kur pohojnë se kanë njohuri mbi çështjet shpirtërore, flasin me një arrogancë që nuk reflekton hiret që ju janë dhënë atyre, që me të vërtetë e zotërojnë këtë Dhuratë të madhe nga Qielli. 

Ata që janë të pajisur me Dhuratën e Shpirtit të Shenjtë janë të bindur ndaj dëshirave të Birit tim. 

Ata nuk janë mburravec. 
Ata nuk janë agresiv. 
Ata nuk e kritikojnë tjetrin duke e përdorur Emrin e Birit tim duke e bërë këtë. 
Ata nuk i tallin të tjerët kur shpallin interpretimin e tyre të Fjalës së Tij të Shenjtë. 
Ata nuk predikojnë urrejtje. 

Kur dishepujt e Birit tim u pregatitën nga unë, u bënë shumë debate. 

U desh pak kohë para se ata plotësisht ta pranonin atë që pritej prej tyre. 

Vetëm atëherë, kur ata e kuptuan se vetëm përulësia e shpirtit mund të lejonte Shpirtin e Shenjtë të hynte, ata ishin përfundimisht të pregatitur. 

Unë i bëj thirrje të gjithë fëmijve të Zotit, në veçanti atyre që besojnë në Birin tim, të më kërkojnë mua, Nënën e tyre, të më lejojnë mua t'i pregatis ata për këtë Dhuratë të madhe. 

Bija ime, u desh një vit i plotë për të pregatitur ty dhe kjo nuk ishte një festë e lehtë. A të kujtohet se sa të vështirë e kishe të thoshe Rozaren time të Shenjtë? Sa të vështirë e kishe ta dorëzoje vullnetin tënd dhe të vërtetoje përulësinë tënde? 

Tani që ti e ke marrë Dhuratën, nuk do të thotë se ti nuk ja di vlerën. 

Ti duhet që vazhdimisht të lutesh, të mbetesh e përulët në zemër dhe të kërkosh shpengim çdo ditë. Sepse ashtu si të është dhënë, po ashtu edhe mund të merret. 

Unë i kërkoj të gjithë atyre që i ndjekin këto Mesazhe të luten për Dhuratën e Shpirit të Shenjtë. 

Nuk është e mjaftueshme që të luteni vetëm një herë dhe të thoni se e keni marrë njohirinë që kërkuat dhe pastaj të hidhni baltë mbi këto Mesazhe Hyjnore. Nëse e bëni këtë, atëherë nuk ju është dhënë Dhurata.  

Ju lutem të më thërrisni mua, Nënën tuaj të Bekuar, për t'ju ndihmuar të pregatiteni me anë të kësaj Fushatë Lutje. 

Fushata e Lutjes (74) për Dhuratën e Dijes

O Nëna e Zotit më ndihmo të pregatis shpirtin tim
për Dhuratën e Shpirit të Shenjtë. 
Më merr si një fëmij, për dore dhe më drejto në udhën
drejt Dhuratës së dijes nëpërmjet Fuqisë së Shpirit të Shenjtë. 
Hape zemrën time dhe më mëso të dorëzohem në
trup, mëndje dhe shpirt. 
Largoje nga unë mëkatin e krenarisë dhe lutu që të më falen
të gjitha mëkatet e mia të kaluara që shpirti im të pastrohet 
dhe të bëhem i plotë
për të marrë Dhuratën e Shpirtit të Shenjtë. 
Unë të falenderoj Nëna e Shpëtimit për ndërhyrjen tënde dhe pres
me dashuri në zemër për këtë Dhuratë që e dëshiroj me gëzim. Amen.

Kujtoni fëmijë, ejani tek unë, Nëna juaj, për t'ju ndihmuar ta hapni shpirtin tuaj për të marrë këtë Dhuratë të mbrekullueshme.

Kur ta merrni këtë Dhuratë, unë do t'ju çoj para Birit tim. 

Sepse vetëm atëherë ju do të jeni me të vërtetë gati për hapin tjetër drejt shkallës së përsosmërisë shpirtërore. 

Nëna e Shpëtimit

Mesazhi origjinal ne anglisht:
http://www.thewarningsecondcoming.com/virgin-mary-when-i-waited-with-the-apostles-in-the-cenacle-for-the-descent-of-the-holy-spirit-it-took-ten-days-of-preparation/ 

Jesusi: “Ashtu si ushtari që e shpoi Anën Time u konvertua menjëherë, po ashtu do të konvertohen edhe miljona shpirtra” 

E Mërkurë, 22 Gusht 2012, ora 20:10
Bija Ime e dashur, ti nuk duhet të ndjehesh e izoluar nga Unë për shkak të madhësisë së kësaj pune.  

Edhe pse duket sikur është e një madhësie të tillë, sa ti nuk do të jesh në gjëndje ta përballosh, dije se Unë kërkoj nga ty aq sa ti je e aftë të bësh. 

Gëzohu që Fjala Ime po kërkohet në gjithë botën sepse kjo është dëshira e Zemrës Sime. 

Unë dëshiroj që të gjithë dishepujt e Mi t'i përgjigjen menjëherë Thirrjes Sime, sepse Unë kam nevojë për ata të më ndihmojnë Mua në Misionin Tim për të shpëtuar njerëzimin.

Ky është vetëm fillimi i një konvertimi të shpejtë kur Gjaku dhe Uji do të derdhen mbi çdo shpirt njerëzor. 

Gjaku dhe Uji Im do të konvertoj madje dhe shpirtrat e nxirë. Ashtu si ushtari që e shpoi Anën Time u konvertua menjëherë, po ashtu do të konvertohen edhe miliona shpirtra, që në këtë kohë nuk besojnë se Unë egzistoj. 

A nuk të kam thënë se Mëshira Ime është e pafund?

A nuk kam premtuar se mbrekullitë, e dërguara nga Ati Im, do të ndodhin për të bashkuar botën dhe të gjithë shpirtrat në trashëgiminë që ju takon?

Sa shumë njerëz po i përgjigjen tani Thirrjes Sime. Vetëm lutjet e tyre do të shumfishohen dhe miljona do të shpëtojnë. Të gjithë shpirtrat duhet të përfshihen në përpjekjet tuaja për të shpëtuar gjithë njerëzimin. 

Qëllimi juaj, dishepujt e Mi të dashur, duhet të jetë që të mos lejoni as edhe një shpirt të vetëm të rrëshkasi nga rrjeta. Kjo rrjetë do të flaket dhe hidhet nëpër ujra për të kapur shpirtrat dhe për t'i shpëtuar ata. Ju dishepujt e Mi jeni peshkatarët. Unë ju jap rrjetën përmes hireve që janë dërguar mbi ju tani. 

Ju do të më ndihmoni Mua të shpëtoj çdo shpirt të gjallë dhe asnjë përpjekje nuk duhet të lihet pa bërë – as edhe një gur të mos mbetet pa u kthyer – ndërsa Unë përpiqem të shpëtoj njerëzimin edhe një herë. 

Prandaj, në vënd që të strukeni nga frika, e merakosur për përgjegjësinë e madhe ndaj Thirrjes Sime, bija ime, ti duhet të gëzosh tani. Sepse më në fund Vullneti Im I Shenjtë po përmbushet. Prapë ne kemi akoma rrugë të gjatë për të bërë. 

Jesusi juaj

Mesazhi origjinal ne anglisht:
http://www.thewarningsecondcoming.com/just-as-the-soldier-who-pierced-my-side-was-instantly-converted-so-too-will-millions-of-souls/
Virgjëra Mari: “Konvertimi mund ta dobësoj fuqinë e antikrishtit” 

E Enjte, 23 Gusht 2012, ora 12:40
Bija Ime, le ta dinë të gjithë fëmijët e Zotit se sa më shumë kundërshtime të ketë ndaj Fjalës së Shenjtë të Birit tim në këtë periudhë, aq më shumë hire do të hidhen mbi dishepujt e Birit tim të Dashur.

Të gjitha profecitë e parashikuara mund të dobësohen në shumë mënyra, nëse të gjithë fëmijët e Zotit e pranojnë hirin e konvertimit. 

Konvertimi mund ta dobësoj fuqinë e antikrishtit. Lutjet tuaja ditore, përfshi këtu recitimin e Fushatës së Lutjeve do të ndihmojnë për ta sjellë këtë.

Për ata që e kundërshtojnë Misionin e Birit tim në tokë, unë ju kërkoj të luteni për shpirtrat e tyre. 

Kjo betejë për shpirtrat është intensive dhe ju duhet të ngriheni mbi mundimet dhe talljet për të më kërkuar mua të lutem për shpirtrat e shkretë të kequdhëzuar, të cilët besojnë se flasin në Emër të Birit tim, por në të kundërt, janë të mashtruar nga i ligu. 

Biri im kurrë nuk do të heq dorë nga misioni I Tij për shpirtrat, sidomos për ata që e refuzojnë Atë, e tallin Fjalën e Tij të Shenjtë dhe për ata shpirtra që janë të nxirë nga mëkati. 

Ju duhet të qëndroni të fortë, bijtë e mi, të gjithë ju dhe të mbeteni të vendosur në qëllimin tuaj për të bërë Vullnetin e Shenjtë të Birit tim.

Kjo nuk do të jetë e lehtë, por të hyni në Parajsën e Re nuk është e lehtë. 

Kërkohet shumë durim, shumë lutje, shumë dashuri për njëri tjetrin dhe aftësia për të falur ata që ju shkaktojnë hidhërim dhe ata që e njollosin Fjalën e Birit tim.

Faleminderit që ju përgjigjët thirrjes sime. 

Nëna e Shpëtimit

Mesazhi origjinal ne anglisht:
http://www.thewarningsecondcoming.com/virgin-mary-conversion-can-weaken-the-impact-of-the-antichrist/
Mesazh i rëndësishëm nga Hyji Atë: ‘Unë do t’ju fal imunitet nga Portat e Ferrit atyre shpirtrave për të cilët ju luteni’ 

E Enjte, 23 Gusht 2012, ora 15:15
Bija Ime e dashur, rrallë herë ka ndodhur që Trinia e Shenjtë ka komunikuar me njerëzimin në këtë mënyrë dhe hera e parë që Unë, Ati juaj, kam autorizuar një mision të këtij lloji.

Fëmijët e Mi, shumë prej të cilëve nuk e kuptojnë rëndësinë e kësaj Ndërhyrje Hyjnore, shumë shpejt do ta kuptojnë se përse është e nevojshme.

Nëse Ardhja e Dytë e Birit Tim të Dashur do të ndodhte pa paralajmërim, fëmijët e Mi të shtrenjtë kurrë nuk do të hynin në portat e Parajsës Sime të Re.

Ata kurrë nuk do të kishin qënë në gjëndje të pregatisnin shpirtrat  tyre dhe nuk do të ishin të aftë të pranoheshin në Epokën e Re të Paqes.

Ky është një komunikim të cilën bota do të ketë të vështirë t'i përgjigjet.

Kaq e errët është reja që i ka mbuluar zemrat e njerëzve, saqë fare pak do të jenë të aftë të shikojnë Dritën e Premtimit Tim Hyjnor.
Forcat djallëzore, të pranishme tani në botë, i pengojnë fëmijët e Mi të më afrohen Mua.

Vendosmëria Ime për ta sjellë familjen Time sa më afër dhe t'i bashkoj ata në Gjirin Tim është e fuqishme.

Mos lejoni askënd që të shpëtoj pa e kuptuar se Unë do të kryej kthimin më të shpejtë të njerëzimit me çdo kusht.

Duke e lejuar që vullneti i lirë i të gjithë fëmijve të Mi të mbetet i paprekur, mbrekullitë që Unë do të urdhëroj, do t'i shndërrojnë zemrat e tyre.

Ky është Premtimi Im kur Unë I bëj thirrje secilit prej jush, fëmijve të Mi të dashur.

Unë, Ati juaj I Dashur, dëshiroj t’ju marr, t’ju mbledh dhe t’ju mbaj pranë Zemrës Sime dhe t’ju shpëtoj.

Fare pak prej jush e dinë thellësinë e Dashurisë Sime. Kur ju ta përjetoni dashurinë që keni për Mua, Atin tuaj të Përjetshëm, ju kurrë më nuk do t'i shkëpusni lidhjet nga Unë. 


Unë dua t’ju jap ngushëllim.

Unë dëshiroj t’ju informoj se Dashuria Ime për ju do të thotë se, përmes Birit Tim Jesu Krishtit, Mëshira e madhe do të shfaqet madje dhe tek ata me zemrën gur dhe tek ata me shpirtrat kaq të zinj saqë vetëm një mbrekulli mund t'i shpëtoj ata.

Atyre që më duan Mua, Unë ju them këtë. Dashuria juaj për Mua, Atin tuaj, do t’ju kthehet me shumicë. 

Dashuria juaj për Birin Tim të Çmuar do t’ju shpërblehet në atë që Unë do t’ju fal imunitet nga Portat e Ferrit atyre shpirtrave për të cilët ju luteni.

Asgjë nuk është e pamundur.
Dashuria Ime është e pafund.
Kini besim tek Unë.
Kini besim tek Biri Im.

Kur ju e bëni këtë, Unë do t’ju fal hiret më të mëdha për Shpëtimin e njerëzimit.

Ati juaj I dashur
Hyji Më I Larti

Mesazhi origjinal ne anglisht
http://www.thewarningsecondcoming.com/important-message-god-the-father-i-will-grant-immunity-from-the-gates-of-hell-to-those-souls-for-whom-you-pray/
Jesusi: “Jepini Atit Tim falenderime për Dhuratën e Hirit të Tij të Imunitetit nga Flakët e Ferrit” 

E Premte, 24 Gusht 2012, ora 03:15

Bija Ime e dashur, Unë dua që ti tu kërkosh dishepujve të Mi të fillojnë recitimin ditor të Litanive (lutjeve) të Mia ‘Jesusi për Njerëzimin’ që tani e tutje. 

Këto lutje do të sjellin Hire të mëdha dhe do të shpëtojnë të gjithë ata që ju i vendosni brënda qëllimeve tuaja të veçanta për shpëtimin e shpirtrave të tyre.  

Kjo e dyta është në nder të Atit Tim të Përjetshëm, I cili e do secilin nga ju fëmijët e Tij të dashur. 

Unë e vendos Kokën Time në Supet e Tij, Krahët e Mi mblidhen rreth Tij çdo ditë, për t'i dhënë Atij ngushëllim kur Ai shqetësohet për ata shpirtra të shkretë që janë të humbur për Atë. 

Ejani tek Ai, dishepujt e Mi të dashur, dhe jepini Atit Tim falenderime për Dhuratën e Hirit të Tij të Imunitetit  nga Flakët e Ferrit tek ata që i përgjigen Thirrjes së Tij. 

Litania (2) e Jesusit Për Njerëzimin: Për Hirin e Imunitetit
O Ati Qiellor Më I Larti
Unë të dua Ty.
Unë të nderoj Ty.
Zot, Ki Mëshirë.
Zot na i fal mëkatet tona. 
Unë të adhuroj Ty.
Unë të lavdëroj Ty. 
Unë të falenderoj Ty për të gjitha Hiret e Tua të veçanta.
Unë të lutem Ty për Hirin e Imunitetit për të dashurit e mi
(vendosni të gjithë emrat e tyre në një list për shpëtimin e shpirtrave)

Unë të ofroj Ty besnikërinë time gjatë gjithë kohës.
Ti, O Ati më Qiellor,
Krijuesi i të gjitha gjërave,
Krijuesi i Universit,
Krijuesi i njerëzimit,
Ti je burimi i të gjitha gjërave.
Ti je burimi i Dashurisë.
Ti je Dashuria. 

Unë të dua Ty.
Unë të nderoj Ty.
Unë paraqitem para Teje.
Unë kërkoj Mëshirë për të gjithë shpirtrat që nuk të njohin Ty, 

Që nuk të nderojnë Ty, 
Që e refuzojnë Dorën Tënde të Mëshirës.
Unë ta dhuroj veten Ty në mëndje, trup dhe shpirt, 
Që Ti të mund t'i marrësh ata në Krahët e Ty, të shpëtuar nga i ligu. 
Unë të kërkoj Ty ta hapësh Portën e Parajsës që të gjithë fëmijët e Tu,
Të mund të bashkohen më në fund në trashëgiminë që Ti ke krijuar për të gjithë ne. 

Amen.


Unë dua që të gjithë ju ta dini këtë. 

Dashuria që Ati Im I Përjetshëm ka për secilin nga fëmijët e Tij është e pakuptushme për ju. 

Ajo është 100 herë, apo më tepër, më e fortë se ajo që një prind mban në zemrën e tij për fëmijën e tij në tokë. 

Kaq e fortë është dashuria që Ati Im ka për fëmijët e Tij saqë Ai ka bërë shumë sakrifica për të cilat ju nuk keni dijeni. 

Dora e Tij është përmbajtur nga shkaktimi i shumë ndëshkimeve që Ai kishte planifikuar për t'i ndëshkuar fëmijët e Tij. 

Durimi I Tij është vënë në test përtej kufirit. 

Fyerjet që janë kryer ndaj Tij, janë shpërfillur prej Tij.

Në të kundërt, Ai kërkon t'i sjelli fëmijët e Tij tek Ai, jo përmes frikës, por përmes dashurisë së këtyre fëmijve të Tij që e duan Atë më shumë. 

Ai mbështetet tek ju që keni një dashuri të thellë për Atë dhe Mua, Birin e Tij, për të ndihmuar në mbledhjen e fëmijve të Tij të humbur që Ai të mund ti marri vetë. 

Sillini të gjithë këta shpirtra që janë të afërt në zemrën tuaj dhe vendosini ata tani para Fronit të Atit Tim dhe, në Mëshirën e Tij, Ai do t'ju japi Dhuratën më të madhe nga të gjitha.

Ai do të japi shpëtimin e tyre.

Sillni emrat e shpirtrave të errët, duke përfshirë një listë të atyre që nuk njihen prej jush, dhe lutuni për mëshirë për shpirtrat e tyre. 

Ai Im po pret, me dashuri në Zemrën e Tij, për përgjigjen tuaj bujare. 

Ejani. Mos hezitoni, sepse kjo është Dhurata më e jashtëzakonshme e këtij lloji nga Qielli. 

Ju të këtij brezi jeni me të vërtetë të bekuar. 

Jesusi juaj

Mesazhi origjinal ne anglisht:
http://www.thewarningsecondcoming.com/give-my-father-thanks-for-the-gift-of-his-grace-of-immunity-from-the-fires-of-hell/
Virgjëra Mari: “Bijtë e mi, përqafojeni Dhuratën e Hirit të Imunitetit. Vlerësojeni atë sepse është një Dhuratë e rrallë nga Qielli” 

E Shtunë, 25 Gusht 2012, ora 12:00
Bija ime, Qielli gëzon. Kori i Ëngjëjve po këndon me zërat në kup të qiellit duke lavdëruar Atin tim. 

Mëshira e Tij e Lavdishme, e dërguar prej Tij përmes Dhuratës së veçantë të Imunitetit , po festohet me dashuri dhe gëzim të madh nga të gjithë ëngjëjt dhe shenjtët në Qiell. 

Fëmijët e mi akoma nuk e kuptojnë rëndësinë e kësaj Dhurate të madhe të Mëshirës nga Ati, Hyji Më I Larti.

Ju, bijtë e mi, tani e keni fuqinë t'i shpëtoni të tjerët, shpirtrat e humbur.

Kjo do të thotë se fuqia e të ligut mund të mposhtet në një mënyrë që ka qënë e pamundur deri tani. 

Gënjeshtrat, mashtrimi dhe urrejtja që i ligu e ka mbjellë në mëndjet e fëmijve të Zotit mund të bëhen të pavlefshme nëse lutjet e dhëna nga ata që e duan Birin tim janë paraqitur para Fronit të Atit tim. 

Përqafojeni Dhuratën e Hirit të Imunitetit, fëmijë.

Vlerësojeni atë sepse është një Dhuratë e rrallë nga Qielli. 

Ajo ju vërteton Dashurinë e Atit tuaj për secilin nga fëmijët e Tij të dashur. 

Ajo është një nga mbrekullitë e mëdha, që ju dhurohet të gjithë fëmijve të Zotit në ditët e fundit. 

Faleminderit që ju përgjigjët thirrjes sime. 

Maria, Mbretëresha e Qiellit.
Nëna e Shpëtimit.

Mesazhi origjinal ne anglisht:
http://www.thewarningsecondcoming.com/virgin-mary-embrace-the-gift-of-the-grace-of-immunity-children-cherish-it-for-it-is-a-rare-gift-from-heaven/
Jesusi: “Urrejtja është shkaku i gjithë ligësisë në botë dhe ajo merr shumë forma” 

E Dielë, 26 Gusht 2012, ora 18:30
Bija Ime e dashur, urrejtja është shkaku i gjithë ligësisë në botë dhe ajo merr shumë forma. 

Armiqësia kundër një personi tjetër vjen nga frika, frika se mos ky person mund t’ju lëndoj në një farë mënyre.

Mosmarveshjet me një person tjëtër mund të vijnë për shkak të mëkatit të krenarisë. Kjo është kur ju e ndjeni se ju duhet të provoni se sa vleni, me çdo kusht, madje edhe kur e keni gabim. 

Xhelozia shumë shpejt kthehet në urrejtje edhe pse mund të jetë e butë si fillim. 

Mospëlqimi për vetveten fillon kur ju e krahasoni jetën tuaj me të tjerët që ju besoni se kanë patur më shumë fat se ju. 

Shumë shpejt ky mospëlqim zhvillohet në urrejtjen e vetes dhe të trupit. Kjo pastaj çon drejt mëkateve të trupit. 

Urrejtja gjithashtu mund të zhvillohet për shkak të mëkatit të lakmisë së gjërave të të të tjerëve. 

Kjo mund të çoj në luftra kur një shtet lakmon pasuritë e një shteti tjetër. 

Ose do të thotë të lejoni lakminë ta konsumoj shpirtin tuaj kur ju kërkoni të njëjta pasuri të botës si fqinji juaj. 

Lakmia gjithashtu kthehet në një formë urrejtje sidomos kur, pavarësisht se sa shumë përpiqeni ta imitoni një tjetër, ju nuk arriti të përmbushni atë që u nisët të bënit. 

Të gjithë mëkatet, nëse lihen të keqësohen, mund të çojnë drejt urrejtjes.

Kur ju ndjeni urrejtje, ju duhet ta dini se Satani ka arritur ta pushtoj shpirtin tuaj. 
Kur kjo të ndodhi, ai do t'ju mbaj në një mbërthim të ngjajshëm me vesin e keq dhe nuk do t'ju lër të qetë. 

Pavarësisht se sa shumë përpiqeni për t'i shpëtuar mbërthimit të tij, ai do të kapet pas jush për jetën. Arma juaj e vetme është lutja.  

Lutuni, lutuni, lutuni kur urrejtja ju përfshin të tërin. Sepse deri sa të largohet nga ju, kurrë nuk do të ndjeni paqe, dashuri apo gëzim përsëri. 

Kur urrejtja ju mbërthen zemrën dhe shpirtin, ju largoheni një hap më shumë nga Unë, Jesusi juaj. 

Ju vuani tmerrësisht dhe ndjeni një zemërim dhe një gjëndje e pashpresë të cilën ju nuk mund ta kontrolloni. 

Kurrë mos e besoni gënjeshtrën finale që Satani do ta mbjell në shpirtin tuaj kur ai të hedhi mantelin e urrejtjes mbi ju. 

Gënjeshtra është kjo. Urrejtja juaj mund të zhduket vetëm kur kërkoni hakmarrjen finale mbi atë që e keni urrejtjen. 

Çfarë të bëni kur urrejtja ju mbërthen? Fuqia e dashurisë mund ta zhduki urrejtjen në çast. 

Kur ju luteni dhe më kërkoni t'ju ndihmoj, përgjigja Ime do të jetë kjo. 

Fale kundërshtarin tënd dhe ata që ju besoni se janë shkaku i urrejtjes tuaj. 

Por që të arrish të falësh, ti duhet ta përulësh veten para Meje dhe të më kërkosh Mua të të fal ty si fillim. 

Kur ti i fal ata që i urren, ti duhet të kërkosh falje për mëkatin tënd. 

Trego dashuri ndaj kundërshtarëve të tu. Luftoje urrejtjen, një sëmundje e ligë dhe e rrezikshme për shpirtin, me dashuri. 

Dashuria është ilaçi për të pastruar shpirtin nga kjo sëmundje. 

Kur ju ta bëni këtë , ju e keni mundur Satanin dhe ai do t'ju lër të qetë. 

Kurrë mos kini frikë të luftoni urrejtjen në shpirtin tuaj edhe pse e keni shumë të vështirë. 

Nëse urrejtja mund të dobësohej në këtë mënyrë, përmes përulësisë së mëkatarit, paqja do të mbretëronte në botë. 

Jesusi juaj

Mesazhi origjinal ne anglisht:
http://www.thewarningsecondcoming.com/hatred-is-the-cause-of-all-evil-in-the-world-and-it-takes-many-forms/
Jesusi: “Kjo është përgjegjësia që Unë ju jap ju, Dishepujt e Mi, të konvertoni shpirtrat të cilët i dëshiroj më shumë” 

E Hënë, 27 Gusht 2012, 19:20
Bija Ime e dashur, Dashuria Ime për dishepujt e Mi, që i janë përgjigjur Mesazheve të Mia, e ka zmadhuar Zemrën Time të Shenjtë në përmasa të tilla sa është gati të buças me bollëkun e Hireve. 

Hiret e Mia bien mbi ju, ndjekësit e Mi të dashur në këtë kohë. 

Ato po ju jepen për ta forcuar vendosmërinë tuaj për të përhapur Fjalën Time të Shenjtë. 

Mesazhet e Mia nga Qielli do t'i ushqejnë shpirtrat, përfshi këtu edhe ato më të nxirat, me oksigjenin që ju nevojitet për të mbijetuar në errësirën që është hedhur mbi botë nga Satani. 

Influenca e tij e padukshme por e fuqishme, dobëson madje dhe besimtarët më të fortë të cilët fillojnë ta dyshojnë besimin e tyre. 

Kur Unë ju jap këto Hire, Unë e bëj këtë për një arsye. 

Ju, dishepujt e Mi, jeni spiranca ndaj së cilës do të tërhiqen të gjithë shpirtrat që enden kuturu të çoroditur. Edhe pse ata nuk do t'ju dëgjojnë në fillim, ju duhet të këmbngulni. 

Jepini atyre kopje të Mesazheve dhe Fushatën e Lutjeve të Mia dhe largohuni në heshtje. 

Ata do të preken në një farë mënyre nga Shpirti I Shenjtë. Nëse nuk i pranojnë ato, ata do ta kenë të vështirë që thjesht të largohen dhe t'i harrojnë. Jo, ata do të kthehen për Mua. 

Disa do të kthehen pa shumë qejf. Kurioziteti do ti shtyj më tepër.
Disa të tjerë do të kthehen me mendimin që të përpiqen t'i shmangin këto Mesazhe dhe t'ju bindin ju të bëni të njëjtën gjë. 

Të tjerët do të kthehen për të argumentuar me ju, të tallen me ju dhe t'ju sfidojnë. 
Të tjerët do t'ju thonë se këto Fjalë nuk vijnë nga Unë dhe kjo do t'ja u thyej zemrën. 

Por më pas do të vijnë ata që do të kthehen. Ata që do të vijnë duke vrapuar drejt jush me gëzim të pastër në zemrat e tyre duke u lutur për më shumë. 

Do të jenë këta shpirtra ata që do t’ja vlejnë për gjithçka. 

Megjithatë janë shpirtrat e nxirë për të cilët ju duhet të luteni më shumë dhe është për shkakun e tyre që Unë i hedh Hiret e Mi mbi ju me qëllim që të ndihmoni në shpëtimin e shpirtrave të tyre. Sepse pa ndihmën tuaj, nuk do të ketë asnjë shpresë për ata. 

Kjo është përgjegjësia që Unë ju jap ju, Dishepujve të Mi, të konvertoni shpirtrat të cilët Unë i dëshiroj më shumë.  

Jesusi juaj.

Mesazhi origjinal ne anglisht:
http://www.thewarningsecondcoming.com/this-is-the-responsibility-i-give-you-my-disciples-to-convert-the-souls-for-whom-i-yearn-the-most/
Jesusi: “Nëse ju adhuroni zotat e rremë dhe kërkoni pasuri të mëdha dhe dhurata të tjera, thjesht për të kënaqur epshet tuaja, ju do të joshni Princin e Errësirës” 

E Martë, 28 Gusht 2012, ora 19:30
Bija Ime e dashur, bota dhe njerëzit që jetojnë në të janë në mohim të plotë. 

Ata nuk besojnë në Zotin e Vërtetë, Atin Tim të Përjetshëm. 

Ata, biliona në numër, enden vërdallë të çoroditur dhe ndjekin udhë qorre duke kërkuar një zot për t'i bërë nderime.

Problemi i zotave, zotave të rremë që ata vënë në pedestial, është se këta idhuj janë krijesë e tyre. Krijesë e tyre e bërë për t'ju përshtatur interpretimit të tyre se kush duhet të jetë Zot.  

Këta zota, dhe ata kanë krijuar me qindra prej tyre, bija Ime, janë formuar sipas imagjinatës së tyre. 

Këta zota i shërbejnë vetëm një qëllimi dhe ky është që të përmbushi shpresat, të krijuara nga dashuria për vetveten, se si duhet të jetë zoti i tyre ideal. 

Zotat që ata krijojnë janë të ndërlikuar. Ato përkojnë me mendimin e tyre mbi të drejtën hyjnore të shpirtrave të tyre. Këta shpirtra besojnë se zotat e tyre të vet-krijuar shprehin të drejtën e tyre mbi gjëra të mahnitshme. 

Ju që nuk e pranoni të Vërtetën, Egzistencën e një Zoti të Vërtetë, dijeni këtë. 

Vetëm Krijuesi I Vërtetë i njerëzimit mund t'ju japi ju vullnetin e lirë. 

Ati Im kurrë nuk do t'ju detyroj apo t'ju urdhëroj të bëni diçka, sepse kjo është e pamundur. 

Kur ju i kërkoni zotave të rremë t'ju japi pasuri, t'ju bëj të suksesshëm apo kur kërkoni favore, ju bëheni egoistë. 

Vetëm kur ju i kërkoni Zotit t'ju japi dhurata, sipas Vullnetit të Tij të Shenjtë, a mundeni ju që me të vërtetë të komunikoni me një Zot të Vërtetë? 

Nëse ju adhuroni zota të rremë dhe kërkoni pasuri dhe dhurata të tjera, thjesht për të kënaqur epshet tuaja, ju do të joshni Princin e Errësirës. 

Ai po pret për momentin që t'ju japi juve favore të tilla. Mos i hapni derën Mbretit të Gënjeshtrave, sepse do t'ju vij me një çmim të madh. 

Ai do t'i shkëmbej dhurata të tilla të botës me shpiritn tuaj. 

Jesusi juaj

Mesazhi origjinal ne anglisht:
http://www.thewarningsecondcoming.com/if-you-praise-false-gods-and-ask-for-great-wealth-riches-and-other-gifts-purely-to-satisfy-your-lusts-you-will-attract-the-prince-of-darkness/
Jesusi: “E mira kundër të ligës është një betejë mes Hyjit, Atit Tim të Përjetshëm dhe Satanit. Kaq e thjeshtë është” 

E Mërkurë, 29 Gusht 2012, ora 23:00
Bija Ime e dashur, beteja fillon tani.

Për çdo ligj të rëndë i aprovuar nga shtetet, të cilat kundërshtojnë Ligjet e Zotit, fuqia e ndëshkimit do të bier mbi ata nga Dora e Atit Tim. 

Çdo ofensë e ligë, e kryer në kundërshtim me Ligjet e Zotit, do të sulmohet dhe kombet do të vuajnë për mëkatet e tyre. 

Ashtu si Mëshira e Zotit është e madhe dhe do të mbuloj pjesën më të madhe që do të jetë e mundur për të shpatuar shpirtrat, po ashtu edhe ndëshkimi i Zotit do të lëshohet për të ndaluar përhapjen e ligësisë. 

E mira kundër të ligës është beteja mes Hyjit, Atit Tim të Përjetshëm dhe Satanit. Kaq e thjeshtë është.

Ata që ndjekin Ligjet e Zotit do të mbrohen. 

Ata, për të cilët ju luteni dhe ofroni sakrifica personale në shpërblim për mëkatet e tyre, do të trajtohen me butësi. 

Ata që refuzojnë të ndjekin Zotin, edhe pse e dinë të Vërtetën, dhe që infektojnë shpirtra të tjerë përmes ligjeve keqdashëse që përdoren mes kombeve të tyre, do të ndëshkohen. 

Do të ketë shumë stuhira, përmbytje dhe tërmete përpara. 

Sepse çdo fyerje kundër Zotit do të ndeshet me rezistencën e ashpër, me qëllim që, me kalimin e kohës, pastrimi mund dhe do të përmbushet. 

Kurrë mos harroni se dashuria për Zotin duhet të dali nga zemra. 

Mohojeni Fjalën e Zotit dhe ju do të vuani për këtë. 

Dashuria për Zotin duhet të jetë e pastër. Frika e Zotit është një pjesë e natyrshme e Madhështisë se Krijuesit të të gjitha gjërave dhe është pjesë e kësaj dashurie. 

Respekti për Ligjet e Zotit duhet të tregohet. 

Kur respekti mungon dhe kur njeriu i thyen Ligjet e Zotit që e korruptojnë njerëzimin, Zemërimi I Atit Tim do të lëshohet. 

Jesusi juaj. 

Mesazhi origjinal ne anglisht:
http://www.thewarningsecondcoming.com/good-versus-evil-is-a-battle-between-god-my-eternal-father-and-satan-it-is-that-simple/
Virgjëra Mari: “Zgjimi po afrohet shpejt” 

E Enjte, 30 Gusht 2012, ora 18:15
Bija ime, pregatitja e shpirtrave tashmë ka filluar dhe Periudha e Paqes nuk është shumë larg.

Në një kohë kur të gjithë fëmijët e Zotit po bekohen me Dhuratën e Fjalës së Birit tim të dashur dhe të shtrenjtë, përhapja e Shpirtit të Shenjtë vazhdon të ndodhi nëpër gjithë kombet. 

Asgjë nuk do të jetë në gjëndje të ndaloj Fjalën e Birit tim, sepse kjo është sipas komandës së Atit Tim. 

Konvertimi do të ndezi zemrat e njerëzve dhe shumë do ta ndjejnë Dashurinë e Zotit, Atit të tyre të natyrshëm, t'i rrëmbej ata në një mënyrë që do t'i çuditë dhe tronditë ata. 

Menjëherë sa Dashuria Hyjnore t'i përshkoj, ata do të ndjejnë një dëshirë të fortë të bërtasin nga gëzimi sepse është si asnjë dashuri tjetër e njohur nga njeriu. 

Zgjimi po afrohet shpej. 

Ndërsa Shpirti i Zotit vazhdon të shpaloset në Flakët e Lavdisë, i ligu do të dobësohet dhe ushtria e Satanit do të mbetet pa ushtarët e tij.

Do të mbetet pa mbrojtje sepse shumë nga ndjekësit e tij do të fitohen nga mëshira e Zotit, duke e lënë Satanin vetëm me gjysmën e ushtrisë. 

Të zhgënjyer nga premtimet e tij boshe ata do t'i përgjigjen Dritës së Mëshirës Hyjnore të Birit tim. 

Beteja jo vetëm që ka filluar po shpirtrat tani po e ndjekin Birin tim në turma ndërsa kërkojnë të Vërtetën e Jetës së Përjetshme. 

Unë të bekoj ty bija ime.

Qielli gëzon për konvertimin e shpirtrave dhe shpëtimin e shpirtrave të errët, të cilat po arrihen përmes lutjeve të atyre që e duan Birin tim. 

Nëna juaj e dashur
Nëna e Shpëtimit


Mesazhi origjinal ne anglisht:
http://www.thewarningsecondcoming.com/virgin-mary-the-awakening-is-coming-soon/
Jesusi: “Asnjë njeri nuk e di të Vërtetën e përmbajtjes reale të Librit të Zbulesës. Vetëm Zoti e di” 

E Premte, 31 Gusht 2012, ora 23:20
Bija Ime e dashur, ti je në buzë të një shpërthimi, që do ta shikoj Mëshirën Time të bier në gjithë botën në një ngjarje, e cila do të ndryshoj faqen e tokës. 

Ky mision ka qënë i shpejtë. 

Ti u thirre papritur dhe me nxitim në një kohë kur Unë po përpiqesha të siguroja që botës t'i jepej e Vërteta.

Fare pak njerëz e kuptojnë se kështu Zoti i thërret profetët, të pavetëdijshëm, duke mos ju lënë kohë të pregatiten për pjesën e profetit. 

Kjo do të thotë se fjalët rrjedhin pa hezitim. 

Asnjë njeri nuk e ka aftësinë të shkruaj Mesazhe të tilla si këto. Të thuhet që kjo ndodh, është një fyerje për Atin Tim dhe Shpirtin e Shenjtë.  

Asnjë njeri nuk mund të ndezi Flakën e Dashurisë së Zotit, përmes fjalëve të njerëzve, në shpirtrat e fëmijëve të Tij ashtu si mund ta bëjnë këto Mesazhe. 

Vetëm Zoti mund të japi një rezultat të tillë.

Asnjë njeri nuk e di të Vërtetën e përmbajtjes reale të Librit të Zbulesës. Vetëm Zoti e di. 

Vetëm Unë, Qengji I Hyjit, e kam autoritetin të zbuloj përmbajtjen e tyre.

Unë e bëj këtë tani përmes Lajmëtares Sime Maria e Mëshirës Hyjnore e cila do të komunikoj Fjalët e Mia, jo të saj, tek një botë jobesimtare. 

Dëgjojeni Fjalën Time tani, sepse po ju jepet për t'ju shpëtuar. Për t’ju paralajmëruar. Për t’ju pregatitur. Dhe për t’ju pastruar. 

Të jeni gati kur të vij koha. 

Unë vij, përmes këtyre Mesazheve, për t'ju pregatitur. Ju nuk e dini as ditën dhe as orën; dhe prandaj ju duhet ta pregatisni shpirtin tuaj sikur ora që Unë të vij është ditën tjetër. 

Gjithmonë të jeni gati. Unë ju kërkoj që të mbani një mëndje të kthjellët dhe të hapur kur t'i lexoni Mesazhet e Mia për herë të parë, sese kjo ndoshta do të jetë e vetmja kohë që ju do të dëshmoni Zërin Tim nga Qielli deri në ditën që ju të gjithë e keni pritur do të vij. 

Unë ju bekoj të gjithëve. 
Unë ju bëj thirrje të vini tek Unë. 

Kur ju kërkoj të luteni, Unë thjesht ju kërkoj të keni besim tek Unë, në fjalët tuaja të thjeshta. 

Me fjalët tuaja. Me mendimet tuaja vetjake. Unë dëgjoj gjithçka. Unë shoh gjithçka. Unë ndjej atë që ju ndjeni. Unë jam me secilin prej jush duke qëndruar krah jush, vetëm duke pritur për ditën kur ju përfundimisht t'i dorëzoheni Thirrjes Sime. 

Ju nuk duhet të keni frikë nga Unë sepse Dashuria Ime për ju e kapërcen çdo errësirë, që ju mban ju larg Meje. 

Kthehuni tek Unë dhe Unë do të hedh Dritën Time mbi ju.

Pastaj do t'ju jap paqen që e dëshironi. Unë po pres. Unë jam I duruar. 

Ejani tek Unë kur të jeni gati.
Unë ju dua. Unë ju bekoj. 

Shpëtimtari juaj
Jesu Krisht

Mesazhi origjinal ne anglisht:
http://www.thewarningsecondcoming.com/no-man-knows-the-truth-of-the-real-contents-of-the-book-of-revelation-only-god-knows/

